
водзкыв

Стилистикалӧн могыс - видлавны кывсӧ паськыда, тшӧтш и вид­
лалӧ сійӧ сёрни кыдзи кывлысь петкӧдчанногсӧ.

Кыв велӧдан наукалӧн мукӧд юкӧнъясысь стилистикаӧс торйӧдӧ 
кывлӧн йӧз котыр дінӧ сюртчӧмыс. Стилистика туялӧ сійӧ содтӧд 
юӧртӧмсӧ, коді артмӧ медшӧр мӧвпсӧ висьталігӧн. Та вӧсна стили- 
стикаын медшӧр видлаланторъясыс - синонимъясӧн вӧдитчӧм, сино- 
нимъяслӧн позянлунъяс.

Кыв велӧдан стилистика оз сӧмын йӧршитчы эмоциональнӧй да 
экспрессивнӧй позянлунъяс торйӧдӧмӧ да пасйӧмӧ, сійӧ шымыртӧ 
кывйӧн вӧдитчан быд юкӧн.

Стилистика йылысь кутшӧмсюрӧ пасйӧдъяс (ӧткымын кыв тэ­
часъясӧн вӧдитчӧм йылысь, налӧн мӧвп тӧдчӧдан рӧмъяс вылӧ 
индӧм) вайӧдӧны ӧнія кывъяслысь грамматикаяс гижигӧн. Сідз жӧ 
грамматика категорияяс йылысь висьтавсьӧ стилистика туялан кыз­
вын уджын.

Талунъя наукаын стиль, стилистика терминъясӧн вӧдитчӧны кыв 
велӧдігӧн и художествоа гижӧдъяс видлалігӧн. Торъялӧмыс тыдовтчӧ 
сыын, мый кыв велӧдысь туялӧ кывлысь рӧмъяссӧ, стиль боксянь 
тӧдчӧданасӧ тшӧтш. Литературоведъяс видлалӧны кывлысь вырази­
тельнӧй позянлунъяссӧ, кодъясӧн вӧдитчӧ гижысьыс ассьыс художе­
ствоа мӧвпсӧ олӧмӧ пӧртӧм могысь.

Коми кывлысь стилистикасӧ позьӧ видлавны кыдзи коми кыв 
йылысь наукалысь юкӧн, кӧні туявсьӧны мӧвп тӧдчӧдан синоними­
ческӧй кыв формаяс, кодъясӧн сійӧ либӧ мӧд пӧрйӧ бурджык 
вӧдитчыны, медым торйӧдны мӧвплысь кутшӧмкӧ рӧм. кодъясӧн 
кивывджык петкӧдлыны висьталантор вылӧ сёрнитысьыслысь 
видзӧдлассӧ.

Ӧнія кадӧ комиӧн сёрнитысьяс пиысь быдӧнлы кутшӧмакӧ колӧ 
вӧдитчыны рочӧн. Комияс татшӧм ногӧн - кык кывъяӧсь - билингвъ- 
яс. Билингвъяс кывлысь стилистическӧй торъялӧмсӧ омӧля казялӧны 
Комиын рочӧн сёрнитны велӧдӧны водзсянь (детсадсянь, ичӧт школа­
сянь). Тайӧ вайӧдӧ сыӧ, мый чужан кыв стиль боксяньыд оз сӧвмы. 
Роч кыв тӧдчӧм улын лоӧны вежсьӧмъяс сёрникузя тэчӧмын, грамма­
тическӧй формаясӧн вӧдитчӧмын, ковтӧг пырӧны сёрниӧ роч кывъяс, 
зумыд кыв тэчасъяс-идеомаяс заводитӧны калькируйтны (вуджӧдны 
коми кывйысь кывйӧ, шуанногын артмӧны вежсьӧмъяс). Торйӧн нин 
тайӧ синмӧ шыбитчӧ ӧнія коми кывйын, кор ӧткодялан фольклорнӧй

гижӧдлысь кывсӧ коми газет да радио-телевидениеын коми сёрникӧд.
Ме Митрей Васъясасджык пырсиша да сы ордӧ и сувтлам (Б.Ш.).
Медым петкӧдлыны збыльсӧ, инасӧ, кывйын эмӧсь синонимъяс, 

кодъяс вынсьӧдӧны мӧвп тӧдмӧдӧмсӧ, пӧрӧны грамматическӧй вари­
антӧ. Налӧн грамматическӧй формаясыс кӧть и торъялӧны, но найӧ 
ёрта-ёртнысӧ вежӧны, вежӧртассӧ кутӧны ӧткодьӧс, грамматическӧй 
тэчасногыс налӧн ӧткодь, сёрникузяын мунӧны ӧти член пыдди.

Ӧнія коми кывйын грамматическӧй категорияяс да граммати­
ческӧй формаяс стиль боксянь торъялӧны, ӧти категориялӧн вари­
антъяс да грамматическӧй омонимъяс, кодъяс кутӧны кык либӧ унд­
жык вежӧртас мунӧны стиль тӧдчӧдан морфологическӧй позянлунъяс 
пыдди.

Комиын кыввуж лыдыс абу уча Но тайӧ тырмытӧмторйыс вев- 
тырсьӧ морфологическӧй формаяслӧн озырлунӧн. Кызвын эма­
кывйысь. шуам, позьӧ артмӧдны кадакыв, кывберд, либӧ мӧдарӧ

Шуам, вай- кадакыв вужйысь позьӧ артмӧдны 3808 торъякыв, на 
пиысь уна артмӧдӧ синоним, 920-ыс на пиысь паныдасьлӧ шоча, 
сідзкӧ, налӧн эмӧсь стиль боксянь тӧдчӧдан рӧмъяс (Сидоров, 
1924:80)

Тайӧ зэв ясыда петкӧдлӧ, мый коми кывйын синонимическӧй 
формаясӧн вӧдитчыны позянлуныс эм уна.

НИМА КЫВСИКАСЪЯС СТИЛИТСТИКА

Стилистика йылысь велӧдӧмын вӧдитчӧны микростилистика да 
макростилистика нимъясӧн. Микростилистика видлалӧ кывлысь 
медшӧр формаяссӧ, ичӧт либӧ паськыдджык контекстын вӧдитчӧмын 
налысь позянлунсӧ, донъялӧ найӧс стиль боксянь Микростилистика 
шымыртӧ фоностилистика, лексикологиялысь стилистика, фразеоло- 
гиялысь да кыв артмӧмлысь стилистика, грамматикалысь стилистика. 
Грамматикалӧн стилистика торъялӧ кык дисциплина костӧ: грамма­
тика да стилистика костӧ йӧршитчӧмнас, кыдзи физика да химия 
йитчанінын артмис физическӧй химия, а лингвистика да математика 
йитчанінын - математическӧй лингвистика (Жеребков, 1988:5).

Микростилистика артмӧдӧ подувсӧ макростилистикалысь, коді 
видлалӧ мӧвп тӧдчӧдан юкӧнъяс кывлӧн джуджыдджык 
тшупӧдъясын.

Коми нима кывсикасъяслӧн стилистика щымыртчӧ микростили-
стикаӧ.

ЭМАКЫВЪЯСЛӦН СТИЛИСТИКА

Эмакывъяс ӧтувтчӧны ӧтласа лексико-грамматическӧй 
вежӧртасӧн, ӧтласа формаясӧн, ӧти сикас суффикс чукӧрӧн да кыв 
артманногъясӧн.

Стиль боксянь тӧдчӧдан позянлунъяс эмӧсь эмакывъяслӧн быд 
категориялӧн да кыв артмӧдан формалӧн.

Шуам, асалан категория петкӧдлысь суффиксъяс вермӧны мунны 
артикль пыдди, медым тӧдчӧдны висьталысьлысь юӧртантор вылас 
видзӧ.ілассӧ Уна лыд пыдди ӧтка лыдӧ эмакывсӧ сувтӧдӧмыс вӧчӧ 
юӧртӧмсӧ дженьыдджыкӧн, паметьӧ колянаджыкӧн Кывбӧра эмакыв 
падеж формаӧн вежӧмыс либӧ велалӧма нин, падежӧ пыдди мӧд па­
дежӧ сувтӧдӧмыс сідзжӧ вӧчӧ юӧртӧмсӧ мӧрччанаӧн.

Кыв артмӧдан суффиксъяс вежӧмыс сідзжӧ вӧчӧ юӧртӧмсӧ выра- 
зительнӧйӧн, юр вежӧрӧ сидзанаӧн.

Ас нима кывъяс аснимтӧмъяс серти сетӧны юӧртӧмыслы ыд­
жыдджык тӧдчанлун.

Быдлунъя сёрниын, йӧзкостса устнӧй поэзияын йӧзлӧн ас нимъяс 
вӧчӧны юӧртӧмсӧ паметьӧ колянаджыкӧн: Дыш Иванлы быдлун Иван 
лун. Улдзиягса баракын быттьӧ шӧрт тупыль моз гартчӧма Кадыс 
и Мувыв пасьтаыс (Торопов, 1986:311). Тайӧ гижӧдын философия

категорияясӧн автор вӧдитчӧ стиль боксянь тӧдчӧдӧм аснимъясӧн 
пыдди, найӧс сійӧ гижӧ ыджыд шыпасъяссянь. Пыді ягын 
вӧрлэдзысьяс йылысь гижигӧн ыджыд философия терминъяс казь­
тылӧмӧн ({.Торопов тӧдчӧдӧ ортсыса мирсьыс вӧр пӧрӧдысьяслысь 
торйӧдчӧмсӧ.

Художествоа определениеяс пыдди вермӧны мунны географи­
ческӧй- коми мортлы челядь дырсяньыс тӧдса му веркӧс нимъяс:

Вашка нин череп
Ми вартам тшупемаинын.

Ю нимыс, кӧні вӧчӧмаӧсь черсӧ, мунӧ керка тшупӧмсӧ донъялӧм 
пыдди.

Печера сыы сода морт (иж). Ыджыд юлӧн пасьтаыс мунӧ сыв 
кывлы определение пыдди, сійӧ ворсӧ пресуппозициялысь роль: 
мортлӧн джудждаыс Печера ю пасьталы лӧсялана (зэв джуджыд)!

Видлалам торъя грамматическӧй категориялысь стиль боксянь 
тӧдчана позянлунъяснысӧ.

ПАДЕЖ

Кӧть быд падежлӧн эм аслас вежӧртас, рок жӧ эм позянлун ӧти 
падеж форма пыдди вӧдитчыны мӧдӧн, медым сёрнитысьлы донъяв­
ны юӧртӧмсӧ.

Нимган-асалан

Быдсалысь юкӧнсӧ петкӧдлӧмыс либӧ ӧти предмет мӧдлы лоӧмыс- 
вичмӧмыс вермӧ тыдовтчыны пытшкӧссяньыс (им плицитнӧя) либӧ 
ортсысяньыс (эксплицитнӧя).

Имплицитнӧй  (пытшкӧсса) вежӧртасыс петкӧдлыссьӧ морфоло­
гическӧй пасъястӧг (падеж суффикстӧг) да нимтӧ пыр кутчысян, быд 
пӧрйӧ лӧсялан признак, код серти серпасавсьӧ предметыс: мӧс вый, 
чер вороп, кӧч гӧн...

Эксплицитнӧй (ортсыса) вежӧртасыс петкӧдлӧ ӧнія кадлы 
лӧсялан признак, кодӧс тӧдчӧдӧны колана морфологическӧй пасӧн - 
падеж суффиксӧн:

Мӧслӧн йӧлыс кыв йылас (мӧс сы мында лысьтӧ йӧвсӧ, мыйта 
сылы сетан турунсӧ). Позьӧ весиг вежны: мӧслӧн йӧлыс содас, унд­
жык кӧ сетан сылы турун.

Вошӧм черлӧн воропыс (шуӧны, кор оз тырвыйӧ сетны уджйӧзсӧ).

Асалан падежлӧн суффикс -лӧн воддза сёрникузяас тӧдчӧдӧ мӧс 
вердӧм да сысянь йӧв босьтӧм костысь йитӧдсӧ. Мӧд серникузяас 
паныд сувтӧдсьӧны черлӧн кӧрт да пу юкӧнъясыс. Тайӧ паныд 
сувтӧдӧм отсӧгӧн петкӧдлыссьӧ, кутшӧм абу ӧткодьӧсь найӧ (ӧд пу 
вороптӧ кокньыда позь вӧчны аслыд, а кӧрт юкӧнсӧ быть колӧ 
ньӧбны, вайны ылысь). Тадзи тӧдчӧдсьӧ мынтӧм уджйӧзлӧн 
ичӧт луныс.

Вайӧдӧм шусьӧгьясас эмакывбердса асалан падежын сулалысь 
кыв-нач быть колана форма, код отсӧгӧн ортсысянь тӧдчӧдсьӧ 
юӧртӧмыс.

Быдса предметлысь юкӧнсӧ петкӧдлігӧн, а сідзжӧ ӧти предмет 
мӧдлы лоӧм-вичмӧм нимтігӧн, асалан падежа кыв формаясыс худо­
жествоа гижӧдъясын (кывбуръясын) ворсӧны колана стилистическӧй 
роль. Найӧ сетӧны позянлун лоны инверсиялы. кывбур просодиялы:

И зіля кевмӧ мортлӧн
И  кос, и сой, и вом (И.Куратов).

Тані сёрниыс мунӧ торйӧн босьтӧм морт йылысь, корысь йылысь. 
Асалан падеж формаа определениеыс сетӧ позянлун сы костӧ да оп­
ределяйтан кос, сой, вом кывъяс костӧ сувтӧдны повторяйтчысь йи- 
танкыв и.

И юрист ме этшаника,
И эм меысь енлӧн кень (14. Куратов).
Ӧшинь весьтын дона мортлӧн шой (И.Куратов).

Вайӧдӧм сёрникузяясас асалан падеж формаӧ босьтӧма определение­
яс: енлӧн, мортлӧн, на отсӧгӧн, ӧти-кӧ, кывбур просодияыс тэчсьӧ. 
мӧд-кӧ, мортлӧн шой кывтэчас водзын сулалӧ определение дона, 
кодӧн стӧчмӧдсьӧ определяйтан кывйыс, сідзкӧ, быть колӧ ортсысянь 
эксплицитнӧя тӧдчӧдны ӧти предметлысь мӧдлы лоӧм-вичмӧмсӧ.

Определяйтан кыв водзын определение пыдди эмакыв тшӧкыда 
сувтӧдӧны асалан падежӧ ковтӧг. Сэки -лӧн суффикса кыв петкӧдчӧ 
стилистическӧй ӧшыбка пыдди.

Ӧнія коми гижысьяслӧн уджъясын, периодикаын тыдовтчӧ асалан 
падежа кывъяслӧн паськалӧм. -Лӧн суффикса кыв ӧтка определение 
пыдди пырджык косвеннӧй падежа да кывбӧра эмакывъяс водзӧ 
сувтӧдӧны.

Татшӧм тэчасъясас асалан падеж кокни вежны нимтанӧн. Нимта­
л іс  сэні кыв норма пыдди мунӧ, а асаланыс кыв нормасӧ дзугысь 
пыдди (Некрасова. 1987:65).

Тайӧ мӧвпсӧ подулалӧм могысь вайӧдам В.Напалков кывбурысь 
ӧти визь антипример: Мый эг сяммы гижны ачым, лыддьӧй тулыс 
нывлӧн синмысь (Напалков, 1988:9).

Нывлӧн кывйын асалан падеж вылӧ индысь суффикс -лӧн 
вайӧдсьӧ ковтӧг. Сытӧг мӧвпыс гӧгӧрвоана: ӧд асалӧм вылас индӧ 
кыв пӧрадокыс, определение сулалӧ определяйтан кыв водзас. Авто­
рыс некыдз оз вынсьӧд торйӧн босьтӧм тулыс кывсӧ имплицитнӧй, 
падеж суффикстӧг, ныв определение син кывкӧд йитӧмыс стиль бок­
сянь гӧгӧрвоана да нормалы лӧсялана.

Торйӧн ёна вывтіасьӧны асалан падежлӧн -лӧн суффиксӧн газетӧ 
гижысьяс, радиоын сёрнитысьяс, кодъяслы ёна ковмӧ вуджӧдны ро­
чысь комиӧ. "Именем товарища, дом ребенка" сикас роч сӧгла­
суйттӧм определениеяс газетӧ гижысьяс да радиопередача (радиоын 
сёрни дасьтысьяс, радио пыр мӧдӧдан сёрни дасьтысьяс) ёна юр жуг­
лытӧг вуджӧдӧны кывйысь кывйӧ: ёртлӧн нимӧн, кагалӧн керка. 
Артмӧны шунытӧ сьӧкыд да мисьтӧма юргысь кыв тэчасъяс. -Лӧн 
суффикстӧг найӧ эськӧ вӧліны шыльыдджыкӧсь, юргисны йӧзкост 
сёрнилы лӧсяланаа: ёрт нимӧн, кага керка.

Стиль боксянь татшӧм тырмытӧмторъяс, кодъяс петкӧдчӧны роч 
родительной падеж быд пӧрйӧ асаланӧн вуджӧдӧмын, тыдовтчӧны 
важ рочысь комиӧ медводдза вуджӧдӧмъяссянь. Перым Стефан кад­
сянь. Ӧткодялӧй: ас чомлӧн ӧс дорын (Троица образ вывса гижӧдысь) 
ас чом ӧдзӧс дорын пыдди

Кывйысь кывйӧ рочысь комиӧдӧмын тыдовтчӧ коми стилистика 
правилӧяс омӧля на лӧсьӧдӧмыс.

Роч да коми кывъяс торйӧдӧны оз сӧмын грамматикаын аслысси- 
каслунъяс, торйӧдӧ найӧс и сёрни этикет, кӧні корсюрӧ кыв тэчасъя- 
сыс стиль рӧмъясӧн торъялӧны официальнӧй, торжественнӧй, 
йӧзкостса сёрниын паныдасьлӧм серти, национальнӧй серпас аслыс­
сикаслун серти.

Шуам, комиын, кыдзи и мукӧд финн-угор кывъясын абу шыӧдчӧм, 
коді лӧсялӧ рочын "с легким паром"-лы. Пывсянысь петӧм морт дінӧ 
комиыд шыӧдчӧ юалӧмӧн: "Кутшӧма пывсин?", "Пӧсь-ӧ вӧлі пывся­
нас?". Эстъяс, мӧдарӧ, чолӧмалӧны мортӧс пывсянын, шуӧны сылы: 
Иііуа Іеііі - 'бур ӧд!’

Этнографическӧй олансямъяс ӧткодялігӧн тыдовтчӧ, кутшӧм 
бокӧвӧйӧсь коми кывлы -лӧн суффикса формаясыс, кодъясӧс 
кывйысь кывйӧ вуджӧдӧма сӧгласуйттӧм определениеясысь.



Асалан вежӧртасыс комиын, асалан падежысь кындзи, вермӧ 
петкӧдлысьны стиль боксянь тӧдчӧдӧм мукӧд грамматически форма­
ясӧн.

Асалан падеж вермӧ лоны ина вежӧртаса генитивӧн, коді индӧ 
действие мунанін вылас определение пырыс, коді ӧттшӧтш вермӧ 
тӧдчӧдны асалӧмсӧ и инсӧ. Тайӧ функцияас коми кывйын пырджык 
петкӧдчӧ ордын кывбӧра эмакыв, либӧ ина падеж формаа -яс суф­
фикса кыв: Вишкунлӧн - Вишкун ордын - Вишкунъясын. Кыв туя­
лысьяс лыддьӧны татшӧм формаяссӧ синонимичнӧйӧн, но -лӧн суф­
фикса формаын ёнджыка петкӧдчӧ асалӧмыс (Некрасова, 1987:52). 
Тайӧ синоним радсӧ видлалігӧн ми аддзам, мый -лӧн суффиксӧн 
ортсысянь (эксплицитнӧя) петкӧдлӧны асалӧмсӧ.

Асалан падежа эмакыв вермӧ сулавны логическӧй субъект пыдди. 
Эмакывлӧн татшӧм формаӧн петкӧдлӧны бокисянь видзӧдан вӧчсьӧм, 
кодӧс ачыс сёрнитысьыс оз кер, а сӧмын аддзӧ: - Сія доддяс вӧлі 
турун тупыляс беслӧн карсьӧма (Уотила-Кокконен, 1989:250).

Асалан падежа эмакывлӧн субъект вежӧртасыс вермас 
петкӧдчыны предикат пыдди мунысь -ом, -ома суффикса причастиеяс 
бердын: Пес коластас овмӧдчӧма ошлӧн тӧв кежлӧ (Уотила- 
Кокконен, 1989:218).

Асалан падежа логическӧй субъекта сёрникузяясас сёрнитысьыс 
ёнджыка тӧдчӧдӧ оз субъектсӧ, а объектсӧ либӧ керӧм-вӧчӧмсӧ. 
Татшӧм ногӧн тшӧтш финн кывйын субъектсӧ кӧ сувтӧдӧны парти- 
тивӧ, сійӧн личӧдсьӧ сы дінӧ юӧртысьыслӧн вниманиеыс. Ӧткодялам 
кӧ кык сёрникузя: Ро)аі (субъектыс нимтан падежын) Іеіккіуаі ріИаІІа 
‘зонъяс ворсӧны керка йӧрын’ да Роікіа (субъектыс партитив паде­
жын) Іеіккіі ріИаІІа, тыдовтчӧ, мый воддза сёрникузяыс дина- 
мичнӧйджык. стӧчджык мӧд сертиыс. Партитивын субъект 
петкӧдлысь сёрникузяас керӧм-вӧчӧмыс абуджык активнӧй, действие 
вӧчысьяслысь ӧтувъялунсӧ петкӧдлӧма топӧдӧмӧнджык, юӧртӧмыс 
ставнас артмӧ пырмунігмоз, сёрнитысьыс быттьӧкӧ керан- 
вӧчсянінсьыс ылын, бокын, бокисянь видзӧдысь

Нимтан - петан падежъяс

Нима составнӧй сказуемӧй пыдди мунысь эмакывъяс, кодъяс 
петкӧдлӧны предмет, материал, мыйысь вӧчӧма мӧд предмет, 
вермӧны сулавны нимтан падежын и петанын Нимтан падежа фор­
маӧн найӧ петкӧдлӧны сэтшӧм свойство, коді лӧсялӧ сылы сёрни

нуӧдан кадӧ, петан падежаӧн петкӧдлӧны сэтшӧм свойство, коді тайӧ 
предметлы пыр лӧсялӧ.

Падежъясӧн вӧдитчан тайӧ аслыссикаслуныс кутӧ стилистическӧй 
могъяс:

Сылӧн пӧ да сьӧлӧмыс
Да изйысь пӧ да укладысь. ( Фолькл.)

Петан падеж формаа ‘изйысь, укладысь ’ кывъяс позьӧ вежны нимтан 
падежаӧн:

Сылӧн сьӧлӧмыс - из да уклад.
Сэки юӧртӧмыс лоас нейтральнӧйджык рӧма, ӧд нимтан падеж фор­
маа нима составнӧй сказуемӧй сетӧ субъектыслы сэтшӧм донъялӧм, 
кытысь позьӧ гӧгӧрвоны, мый мортлӧн сьӧлӧмыс чорзьӧма, лоӧма 
тайӧ здукӧ из да уклад кодь. Но водзынджык сійӧ вӧлӧма небыдджык 
либӧ водзӧ вылӧ сійӧ вермас небзьыны на. А петан падежа эмакыв 
формаясыс выразительнӧйджыкӧсь, найӧ веськыда индӧны, мыйысь 
вӧчӧма сьӧлӧмсӧ - изйысь да укладысь, сідзкӧ, татшӧм сьӧлӧм жа­
литӧмсӧ оз тӧд, из да уклад оз вермывлыны небзьыны.

Керан падеж - петан падеж

Стиль боксянь тӧдчӧдӧм синонимъяс пыдди вермасны мунны 
керан да петан падежын сулалысь кывъяс. Вежӧртас боксяньыс 
ӧткодьӧсь татшӧм сёрникузяяс:

Ни ӧти лун кежлӧ ӧд эг орлы сьӧмсьыд да 
Некор помӧдз эг бырӧдлы сьӧмӧс.
Кылтӧм-омтӧмсьыс но мый виян? да 

Мыйла кывтӧм пемӧссӧ виян? (Висервожса, :80).
Элатив формаын сулалысь сьӧмсьыд да кылтӧм-омтӧмсьыс эма­

кывъяс петкӧдчӧны тані партитив пыдди, тайӧ зумыд кыв тэчасъяс, 
шоча найӧ паныдасьлӧны, та вӧсна стиль боксянь тӧдчанаӧсь.

Уна финн-угор кывйын юкӧн вылӧ индысь веськыд объект 
петкӧдлыссьӧ торйӧдан падежӧн. Ӧткодялӧй: фин. \>ехі 'ва', но уеііа 
'ватор', эст. кееі 'кыв', но кееіі 'кывсӧ (Валмет, 1981:82). Мордва 
кывйын торйӧдан падеж сідзжӧ вермӧ петкӧдчыны юкӧн вылӧ ин­
дысь веськыд объектӧн: сиемс умарьдень ‘сёйны вотӧстор, яблӧктор’ 
(Арисгэ, 1955:299), венгр кывйын юкӧн торйӧдан вежӧртасын 
вӧдитчӧны элативӧн: е\>е! а хгӧІӧЬӧ/ ‘сійӧ сёйис виноград’, кывйысь 
кывйӧ кӧ: ‘виноградысь’ (Майтинская, 1955:138).

Коркӧ юкӧн торйӧдана веськыд объект гӧгӧрвӧсьылӧма, кыдз 
ӧтувъяысь юкӧн торйӧдӧм. Комиын юкӧн да быдса костын йитӧд 
петкӧдлыссьӧ петан падежӧн Сійӧн и войдӧр вӧлӧма позянлун 
вӧдитчыны петан падежа кывйӧн сэтшӧм сёрникузяясын, кӧні эм 
веськыд объектыс.

Ӧні коми кывйын абу торъя падеж-партатив, но партативлӧн 
вежӧртасыс кольӧма уна эмакывйыс кодъяс йитчӧны кадакывъяскӧд 
да нимвежтасъяскӧд. Тайӧ сетӧ позянлун вӧдитчыны наӧн, кыдзи 
стиль боксянь тӧдчӧдӧма кыв формаясӧн.

Пасйӧм да пасйытӧм керан падеж

Ӧнія коми кывйын керан падеж вермӧ петкӧдлысьны кык ног: 
стӧчмӧдӧмӧн да стӧчмӧдтӧг. Стӧчмӧдтӧм керан падеж формаын абу 
падеж вылӧ индысь суффиксыс, сійӧ дзоньнас - нимтан падежа фор­
малы омоним.

Суффикстӧм керан падежа кыв ёнджыка йитчӧ кадакывлӧн 
морттӧм формаясӧн, пассивнӧй кадакывъяскӧд: Эска, мый меным 
сетасны медаль (В.К ).

Стӧчмӧдтӧм керан падеж форма сулалӧ сэтшӧм кыв тэчасъясын, 
кодъяс нимтӧны олӧмын тшӧкыда паныдасьлысь керан-вӧчанторъяс, 
комилы лӧсялана уджъяс нуӧдӧм: Видзӧдлам, кыдзи тэнад бригада 
пуктас турун, идралас нянь (В.К.).

Стӧчмӧдӧм керан падежа кыв кутӧ суффикс -ӧс,-тӧ,-сӧ.
-Ӧс суффикс оз сӧмын инды предмет асалӧм вылӧ, сійӧ индӧ 

тшӧтш сы вылӧ, мый предметыс тӧдса, мунӧ артикль пыдди. Сы 
отсӧгӧн эмакывйӧн лоӧны сэтшӧм кывсикасъяс, кыдзи кывберд, лы­
дакыв, кадакывберд, служебнӧй кывсикасъяс, кодъяс -ӧс суффикстӧг 
некор оз босьтчыны эмакыв пыдди. Ловтӧм предметъясӧс керан па­
дежа -ӧс суффиксӧн вичмӧдӧмыс сетӧ выразительнӧй позянлун 
тӧдчӧдны объектсӧ стиль боксяньыс, дзоньнас юӧртӧмыслы содтыны 
эмоциональнӧй рӧм. Та дырйи ловтӧм предметъяс кутшӧмкӧ ногӧн 
кутӧны гӧгӧрвосьыны мукӧд ӧткодь предметъяссьыс торъяланаӧн, 
бӧрйӧмаӧн, быттьӧкӧ ловъя предметъяс:

Кык важ пожӧмӧс пӧрӧдӧма тӧв,
Вӧлаліс мыйкӧ карнан модаӧс,
Ньӧбис куимӧс (Иевлева, 1985:120).

II



Выразительнӧйӧн вӧчӧ юӧртӧмсӧ, суффикстӧм керан падежа кыв 
кӧ йитчӧма сэтшӧм кадакывкӧд, кодлӧн кыввужйыс ӧткодь веськыд 
дополнениеыскӧд:

Пасьтавмысьт выль паськӧм.
Важ вылӧ видзӧдіг.
Шензьӧ гӧль морт.
Шоныд шапка шапкааліс (И.Куратов).
Татшӧм кыв тэчасъясас тырмымӧн шуны кадакывсӧ, керан падежа 

кывйыс сэні мунӧ торъя тӧдчӧдӧм петкӧдлӧм могысь.
Луза-Леткаса, войвыв коми-зыряна да войвыв перым коми сёрни­

сикасъясын керан падеж вермӧ босьтны -ло, -лы суффикс: Вомлӧ 
сотӧ паньыс (лл). Мунысь мортлы ин кут (иж.). Вӧрса пӧткалы оз 
позь вайны лоойӧн гортӧ (вым ).

-Лы, -ло суффиксӧн торйӧдсьӧ тӧдса предмет, код вылӧ вуджӧ 
вӧчсьӧмыс: Шедіс сылы куим руч, сыа кулис ручлы (ШШа).

-Лы, -ло суффиксъясӧн керан падежын вӧдитчӧмсӧ позьӧ ӧтко­
дявны угорскӧй да мордва кывъясын объектнӧй спряжениеӧн, кӧні 
быть эм тӧдса объект, субъектнӧй спряжениеын объектыс абу либӧ 
сійӧ быть тӧдчӧдтӧм, ылӧсас индӧм.

-Лы, -ло суффикса керан падеж коми кывйын кутӧ стиль боксянь 
тӧдчӧдан рӧм. Сы отсӧгӧн эксплицитнӧя торйӧдсьӧ уна ӧткодь пиысь 
торъя предмет, код вылӧ вуджӧ вӧчсьӧмыс.

Керан горъя да ӧтвывтан падежъяс

Керанторъя падежа эмакыв нимтӧ векджык удж вӧчан предметсӧ. 
Керанторъя падежӧ тшӧтш сувтӧдсьӧны нимъясыс пемӧслӧн, гут- 
гаглӧн, лэбачлӧн, кодъяскӧд морт вӧдитчӧ: мӧскӧн овны, вӧлӧн 
гӧрны, дзодзӧгӧн вежласьны.

Тані позьӧ тӧд вылын кутны финн кыв, кӧні хе нимвежтасӧн 
нимтӧны ловтӧм предметъяс да пемӧс-лэбач-гут-гаг нимъяс, а мортӧс 
Пап нимвежтасӧн.

Коми кывйын нимъяс йӧзлӧн, кодкӧд морт мыйкӧ вӧчӧ ӧтвыв, 
сувтӧдсьӧны ӧтвывтан падежӧ:

Бур батькӧд-мамкӧд олӧм
Оз некор менам вун (М.Лебедев).
Коми кывйын ловъя да ловтӧм предметъяс торйӧдӧмын медшӧр 

признакъясыс ӧти: ловъя предметъяс сувтӧдсьӧны ӧтвывтан паде­
жын. а .''петӧмъяс - керанторъяын (СКЯ. 143).

Кӧсйӧны кӧ тӧдчӧдны гортса пемӧслысь морт дінӧ матыслунсӧ, 
сылысь ёрт пыдди лоӧмсӧ, сэки пемӧс ним вермӧ сувтӧдсьыны 
ӧтвывтан падежӧ:

Кыкӧн понкӧд, муса другкӧд,
Сёрнитан да ноксян (Тима Вень, 58).
Морт да вӧр-ва костын дзескыд йитӧд петкӧдлӧм могысь гижысь­

яс вермӧны сувтӧдны вӧр-ва нимтысь кывсӧ ӧтвывтан падежӧ:
Локтас Кельчипи Тарас,
Коді олӧ юкӧд, тыкӧд,
Куль моз (И.Куратов).
Тайӧ юӧртӧмас, дерт, коліс шуны, мый Тарас олӧ кор ю дорын, 

кор ты дорын.
Кывбӧра эмакывъяс пыдди поэт вайӧдӧ ӧтвывтан падежа кывъяс: 

юкӧд, тыкӧд, кодъяс зэв виччысьтӧг да ясыда тӧдчӧдӧны поэтлысь 
мӧвпсӧ: Тарас оз и кайлы ва дорысь, сӧмын и тӧдӧ чери кыян уджсӧ, 
сійӧ олӧ ваыскӧд (юыскӧд, тыыскӧд) ӧти олӧмӧн.

Олицетворениеӧн вӧдитчигӧн ловтӧм предмет ним ӧтвывтан па­
дежӧ сувтӧдӧмӧн вӧчӧны юӧртӧмсӧ поэтическӧйӧн:

Стапей Иван... шуис:
Зымнита выль керка,
Сёрнитчис пӧ аслас черкӧд (Ю.Васютов).
Роч кывйын “с” предлога творительной падежын вермӧны сулав­

ны ловъя и ловтӧм предмет нимъяс: с братом, с собакой, со снегом. 
Комиын векджык ловтӧм предмет петкӧдлысь ним сувтӧдсьӧ керан­
торъя падежӧ, а ловъяӧс - ӧтвывтанӧ: воккӧд, понкӧд, но лымйӧн.

Роч грамматика тӧдчӧм улын ӧткымын коми автор газет-журналӧ 
гижигӧн рочысь комиӧ вуджӧдӧм сёрникузяясын ловтӧм предмет ним 
вермӧны сувтӧдны ӧтвывтан падежӧ: Сідзсӧ найӧ ("аньясысь лыд­
дьысьӧны лысьтысьысьлӧн, но тшӧкыда мӧс нёньяссӧ сорлалӧны 
сулея юръяскӧд (Чушканзі).

Юръясӧн пыдди автор гижӧ юръяскӧд. Тані стиль боксянь 
тӧдчӧдӧмӧн некыдз он вермы гӧгӧрвоны юр кыв ӧтвывтан падежӧ 
сувтӧдӧмсӧ. Сійӧ петкӧдчӧ ӧшыбкаӧн, коді дзугӧ коми кывлысь тэ­
часногсӧ, вӧчӧ юӧртӧмсӧ омӧля юрганаӧн.

Эмакывъяс, кодъяс вежӧртас сертиыс оз вермыны йитчыны 
ветлӧм-мунӧм тӧдчӧдысь кадакывкӧд, асалан суффикса керанторъя 
падежӧ сувтӧдӧмӧн, сувтӧны кӧ орччӧн мунан-ветлан вежӧртаса ка­
дакывкӧд, сэки найӧ сетӧны юӧртӧмыслы ыджыдджык тӧдчанлун, 
вӧчӧны юӧртӧмсӧ выразительнӧйджыкӧн: Пызаннас и суутіс менум

водзча (иж.). Иваныс обеснас и пырема (иж). Стиль боксянь ней- 
тральнӧйӧсь татшӧм кыв тэчасъяслы лоӧны: чеччис зэв ярскӧба, пы­
зансӧ весиг уськӧдіс; ӧдзӧссӧ жугӧдӧмӧн пырӧма Иваныс (керкаас).

Ы лыстчан да петан падежъяс

Тайӧ падежъясӧн петкӧдлӧны ӧткодь лоӧмторъяс, тайӧ падежъяс 
костас торъялӧмыс стиль боксянь тӧдчана, сӧмын юӧртӧм рӧмъясын. 
Тайӧ тыдовтчӧ синонимическӧй тэчасногъяс ӧткодялігӧн. Шуам: 
Морт локтӧ вартанінысь, но морт локтӧ вартанінсянь. Воддза 
сёрникузяас тӧдчӧдсьӧ, мый керӧм-вӧчӧмыс петӧ предмет 
пытшкӧссьыс, а мӧдас - керӧм-вӧчӧмыс заводитчӧ предмет дор­
сяньыс. Петан падежа сёрникузяын мортлӧн локтӧмыс гӧгӧрвосьӧ, 
кыдзи удж помалӧмыд йитчӧмтор, кыдзи мунӧм уджаланінысь.

Ылыстчан падежа сёрникузяас вартанін петкӧдіыссьӧ кыдзи гео­
графическӧй чут. кытысянь петӧ туйӧ морт, тайӧ чутыс туй водзвы­
лас. сійӧ ньӧти абу йитчӧма удж бергӧдӧмкӧд. Морт вермис веськав­
ны вартаніӧ бокисянь локтігмоз. Сідзкӧ, нимакывсӧ ылыстчан падежӧ 
сувтӧдӧмӧн сёрнитысь зільӧ тӧдчӧдны ассьыс видзӧдлассӧ висьталан­
тор вылас кыдзи пассивнӧй морт дінӧ, коді абу йитчӧма вартан удж 
вӧчӧмыскӧд. Петан падежа эмакыв юӧртӧ мортлысь уджкӧд йитчӧм 
йывсьыс (Гуляев. 1961:169).

Яндысьӧм, полӧм, вежавидзӧм тӧдчӧдысь состояние петкӧдлысь 
кывъяскӧд йитчигӧн эмакывъяс векджык сулалӧны петан падежын. 
Но поэтическӧй сёрниын ритм да рифма лӧсьӧдӧм могысь вермӧны 
лоны и ылыстчан падежын:

Мукӧд Шыръяс-Гадьяссянь
Абу лӧсьыд, яндзим зэл (Куратов, 1979:279).
Торйӧн нин выразительнӧйӧсь ылыстчан падежа эмакывъясыс, 

кор состояние петкӧдлысь кывйыс на дінӧ оз сувтӧдсьы: Йӧзсяньыс 
он жӧ кружкаысь чайсӧ ю (сс). Гӧгӧрвосьӧ тайӧ тадзи: Йӧзсьыс ӧд 
абу лӧсьыд, кружкаысь кӧ чайсӧ юан.

Йӧзсянь ветлыны вичкоӧ (Федоров. :18). Гӧгӧрвоӧдсьӧ: Ветлыны 
вичкоӧ абу эскӧмысь, а йӧзӧн дивитӧмысь.

Татшӧм сикас сёрникузяясыс зэв дженьыдӧсь, оз тшӧкыда наӧн 
вӧдитчыны сёрнитігӧн, та вӧсна выразительнӧйӧсь.

Пыран да воан падежъяс

Тайӧ падежъясыс вермасны жӧ мунны синонимъяс пыдди.
Шуам: муні вӧр керкаӧ, но муні вӧр керкаӧдз. Пыран падеж фор­

маыс тӧдчӧдӧ мунӧмыслысь нырвизьсӧ, а воан падеж - мунӧмыслысь 
помасянінсӧ.

Юӧртӧмыслӧн нейтральнӧй, лӧнь рӧмыс тыдовтчӧ пыран падеж 
формаӧн вӧдитчӧмын: Та ылнаӧ мунін? (вермас лоны уна, вермас и 
этша. Но юалысьыс оз шензьы, оз дивит). Та ылнаӧдз мунін?

Татшӧм юалӧмас тыдовтчӧ тешитчӧм, серам вылӧ лэптӧм, ди­
витӧм (татшӧм этша, кор колӧ вӧлі мунны ылӧ либӧ татшӧм ылӧ, кор 
колі муннысӧ матӧ).

КЫВБӦРА ЭМАКЫВЪЯС

Петан падежа кывлы вермас лӧсявны синоним пыдди пыр, пы­
рыс кывбӧра эмакыв.

Шуам: киысь вердны (ичӧт кагаӧс, висьысьӧс, ичӧтик пемӧсӧс, 
лэбачӧс), но ки пыр вердны - вердны кодӧскӧ нарта, ичӧт юкӧнъясӧн, 
верданторйыслы оз позь аслыс босьтны сёянсӧ, сійӧ сёйӧ сӧмын мый 
сылы сетыштӧны: Людмила пачерикьяссэ ки пырыс вердэма, сійэн и 
Йӧв сыкэд бӧр торйэдчема (иж).

Пыр кывбӧра эмакывйыс стиль боксянь йиджтысянаджык петан 
падежа эмакыв дорысь, коді стиль боксяньыс нейтральнӧй.

Медым петкӧдлыны кутшӧмкӧ дозмук мыйӧнкӧ ёна тыртӧм, эма­
кывйыс сувтӧдсьӧ воан падежӧ: Тасьтіыс дорӧдзыс тыр.

Юӧртӧмсӧ субъективнӧя донъялігӧн ӧти падежа кыв дінӧ содтӧны 
мӧд падежын сулалысь кыв, артмӧм кыв тэчасыс вӧчӧ юӧртӧмсӧ 
выразительнӧйӧн:

а) пеган да пыран падежъяс
Тасьтіас йӧвсӧ дорысь дорӧ кисьтӧмаӧсь. Нейтральнӧй рӧмыс 

петкӧдчӧ кадакывбердӧн: тасьтіас йӧвсӧ тыр кисьтӧмаӧсь.
б)пеган да воан падежъяс
Ытва дырйи ваыс кырйысь кырйӧдз. Нейтральнӧй рӧм сетӧ ӧтка 

воан падеж: ытва дырйи ваыс кырйӧдз воӧ.
Татшӧм формаясыс экспрессивнӧйӧсь. наын кывсьӧ лоӧмторсӧ 

донъялӧм. Синонимъясӧн петкӧдчӧны пыран, петан да ина падежа

кывбӧра формаяс. Тайӧ падежъясын сулалысь эмакывъяс стиль бок­
сяньыс нейтральнӧйӧсь.

Кывбӧра эмакывъяс йиджтысянаджыкӧсь, налӧн экспрессияыс 
унджык. Ӧткодялӧй: Зонка ворсӧ лымйын, но зонка льш пытшкын 
пырис керкаӧ.

Воддза сёрникузяас пырмунігмоз юӧртӧм могысь сёрнитысь 
вӧдитчӧ ина падежа кывйӧн: лымйын пӧ ворсӧ, вӧчӧма лым чом, 
кытчӧ позьӧ пыравлыны, пукавны сэні керкаын моз, бӧр петны... Тані 
ина падеж, а кывйыс нейтральнӧй стиля.

Мӧд сёрникузяас тыдовтчӧ сёрнитысьлӧн дӧзмӧмыс, 
шемӧсмӧмыс, кодӧс сійӧ петкӧдлӧ кывбӧра эмакывйӧн - лым пыт­
шкын пӧ пырӧма зонка. Дерт, ичӧтик морт эз вермы пырны лым ту­
пыльӧн, мед эськӧ эз тыдав сылӧн нинӧм. Детинка пырис 
лымйӧссьӧмӧн: сылӧн шапкаыс, пасьыс, гынкӧмыс вӧліны
лымйынӧсь, зонка абу лючки пыркӧдчӧмӧн пырӧма, тайӧ и 
дӧзмӧдӧма мамсӧ, кодлы ковмис чышкавны зонка вылысь киссьӧм да 
сылӧм лымсӧ, пыркӧдны сылысь паськӧмсӧ.

Вылын да йылын кывбӧръяс

Вылын да йылын кывбӧра эмакывъяс артмӧдӧны синоними­
ческӧй йитӧдъяс. Йылын кывбӧр кок эмакывкӧд йитӧдын петкӧдлӧ 
ветлыны вермӧм:

Муртса сувті ас кок йылӧ
Удж пыр меным вичмис (Савин, 1962:69).
Петан падежын сулалысь йылын кывбӧр индӧ сы вылӧ, мый 

субъект оз вермы ветлынысӧ: кок йычысьусьны, кок йылысь пӧрны...
Фразеологизм пиын сулалысь йылын кывбӧр индӧ тэрыба керӧм- 

вӧчӧм вылӧ: Ки йыв - кок йыв сёйны (тэрыба, нюжмасьтӧг, кадсӧ 
видзтӧмӧн сёйыштны).

Вылын кывбӧр ки эмакывкӧд йитӧдын сетӧ кыв тэчасыслы 
мыйыськӧ кывкутӧм вылӧ индысь рӧм: ме ки вылын комын челядь, 
миянлы колӧ отсыштны (йӧзкост сёрниысь).

Ина падеж формаын сулалігӧн ки кыв - нейтральнӧй вежӧртаса, 
но йылын кывбӧркӧд ки эмакыв петкӧдлӧ мортӧс либӧ предметас 
лелькуйтӧм: ки йылын новлӧдлыны (ӧвтны, вӧдитны).

Кор йылын кывбӧр босьтӧ керанторъя падеж форма, сэки 
юӧртӧмыслы сійӧ сетӧ увтыртана, омӧльтана рӧм: Уна сикас удж  
вӧчисны субпоряднӧй организацияяс, но омӧлика, ки йывсӧн (Ю.Т.).

Медым тӧдчӧдны мортӧн вӧчан уджсӧ, вӧдитчӧны пом кывйысь 
артмӧм петан падежа формаа помысь кывбӧра эмакывйӧн: ки по­
мысь изны; зыр помысь перйыны кынӧмпӧт.

Вайӧдӧм кыв тэчасъясын разнӧй падежын сулалысь помын, вы ­
лын да йылын кывбӧръяс - синонимъяс пыдди мунӧны. На отсӧгӧн 
висьталысьыс тӧдчӧдӧ висьталантор вылас ассьыс видзӧдлассӧ.

Пыран падежа эмакывлы синоним пыдди мунӧ кывбӧра кыв:
Оз кӧ тӧждӧд удж,
Водан вольпась вылӧ (И.Куратов, 1979:422).
Тані вольпась вылӧ кывбӧра эмакывйӧн эксплицитнӧя тӧдчӧдсьӧ 

удж тӧдтӧмлун: морт нинӧм вӧчӧмысла туплясьӧ вольпась вылын; 
уджысь мудзӧмысла морт водӧ вольпасьӧ, сэки вӧдитчӧны пыран 
падежа кыв формаӧн.

Йӧзкостса устнӧй произведениеясын паныдасьлӧ архаическӧй кыв 
тэчас, кӧні нимтан падежа вольпась кыв мунӧ пыран падежа кыв 
пыдди:

Вольпась воді ме висьӧмӧн,
Сӧмын дас сизим арӧн (Кельчиюр).
Вольпасьӧ воді пыдди мунӧ: вольпась воді, тайӧ кыв тэчасыслы 

лӧсялӧны важъя зумыд кыв тэчасъяс: горт овны, рыт пукны, вой 
пукны, лун вундыны да с.в., кӧні тыдовтчӧ кыв порядок отсӧгӧн па­
дежлысь вежӧртассӧ тӧдчӧдӧмыс.

Нимтан падежа эмакывъяс, кодъясӧн вӧдитчӧны керанторъя па­
дежа кывъяс пыдди, позьӧ аддзыны фольклорнӧй памятникъясысь: 
Кок пӧв ме ветлӧдлі чеччалігтырйи, сой пӧв ме ветлӧдлі ӧвтчиг­
тырйи (Г.С. Лыткин, 1889:187).

Падеж формаӧ сувтӧдӧм кывъяс вӧлі йитчӧмаӧсь примыкание 
ногӧн найӧс гӧгӧрвоӧдан кывъяскӧд, кодъяслысь вежӧртаснысӧ найӧ 
стӧчмӧдісны (СКЯ,: 147).

Косвенной падеж пыдди мунысь тайӧ нимтан падежа формаясыс 
архаичнӧйӧсь, сёрниын найӧн вӧдитчӧны шоча, та вӧсна найӧ сетӧны 
юӧртӧмыслы ыджыдджык выразительность.

Эмакывъяслӧн архаичнӧй формаяс, кодъяс ёнджыка паны­
дасьлӧны фольклорнӧй жанръясын (бӧрдӧдчӧмъясын, ыдждӧдлан 
сьыланкывъясын да с.в.) кольӧмаӧсь зумыд кыв тэчасъясын да 
вӧчӧны юӧртӧмсӧ кыпыдджыкӧн, тӧдчанаджыкӧн: Тыв йыв, борд йыв 
кыпӧдчытӧмӧсь на челядьыд (Мокчой).

Тайӧ сёрникузяысь тыв кывйыс лэбач гӧн вежӧртасын ӧні оз нин 
паныдасьлы, сійӧ - архаизм, сӧмын кольӧма бӧрдӧдчанкывйӧ. Но

рӧдвуж финн-угор кывъясын сійӧ лэбач гӧн вежӧртаса кыв пыдди 
мунӧ, ӧткодялӧй: удмурт - тол, мари - пыстылі мордва,- шолга\ венгр
- ІоН, манси - (ооI (КЭСК), -йӧзӧ-адзӧ некодӧс эн петкӧдлы (Мохча). 
Нейтральнӧй вежӧртаса сёрниын йӧзӧ-адзӧ пыдди шуам: йӧз водзӧ, 
йӧз сёрни вылӧ. Адзӧ кыв ӧнія сёрниын архаизм нин, кольӧма сӧмын 
фольклорнӧй текстӧ, бӧрдӧдчанкывйӧ. Но рӧдвуж удмурт кывйын а/е 
петкӧдчӧ водзӧ’ вежӧртасын: аге потыпы - 'тыдовтчыны, петны 
водзӧ, ортсӧ (УРС,:21).

Мукӧд кывъяскӧд йитӧдын фольклорнӧй текстын адзӧ кывлӧн 
вежӧртасыс гӧгӧрвоана, сійӧ вӧчӧ юӧртӧмсӧ паметьӧ йиджтысянаӧн. 
Кыв форма ичӧтика вежыштӧмӧн вежсьӧ юӧртӧмыслӧн вежӧртасыс. 
Падеж формасӧ вежӧмыс сідзжӧ вӧчӧ сёрнисӧ тӧдчанаджыкӧн, выра­
зительно йджыкӧн.

АСАЛАН ФОРМАЯС

Коми кывйын асалӧм вермӧ петкӧдлыссьыны сӧмын кыв артнас: 
кыв. коді петкӧдлӧ вӧдитчысьсӧ. кодлӧн тайӧ предметыс, сулалӧ 
предметсӧ нимтысь кыв водзас: челядь мывкыд, бать керка. Тайӧ 
маркируйттӧм асалӧм, морфология боксянь сійӧс некыдзи абу 
пасйӧма. Асалӧм коми кывйын петкӧдлыссьӧ тшӧтш торъя суф­
фиксъяс отсӧгӧн, кодъяс индӧны предметӧн вӧдитчысьыслӧн грамма­
тическӧй морталун вылӧ. А морта суффиксъясыс, кодъяс со­
дтыссьӧны эмакывъяс дінӧ, индӧны стӧч да урчитӧма объектъяс 
вылӧ.

Тайӧ аслыссикаслуныс вӧсна асалан суффиксъяс коми кывйын, а 
сідзжӧ и сылы матысса удмуртын, кутісны ворсны индана роль, лоис­
ны аслыссяма кывпомса артельясӧн, кыдзи швед да румын, болгара 
кывйын. Та вӧсна комиын да удмурт кывйын сӧвмис индана-асалана 
кыв вежлалӧм. Индана артельлысь рольсӧ ворсӧны 1-2 морта ӧтка 
лыда асалан суффиксъяс -ыд, -ыс. Найӧ индӧны предметсӧ стӧча 
тӧдӧм вылӧ. Индана-асалана суффиксъяс отсалны петкӧдлыны коми 
кывлысь стиль боксянь рӧмъяссӧ: тайӧ предметсӧ ӧткодьяс пиысь 
торйӧдӧм могысь, юӧртӧмыслы ыджыдджык тӧдчанлун сетӧм мо­
гысь.

Челядь дырйи гажыд уна,
Долыда сэк олам. ( Илля Вась, : 11)
Индан-асалан суффиксъяс отсӧгӧн паныд сувтӧдсьӧм 

петкӧдлыссьӧ:

Паськыд туй сэн веж видз вомӧн,
Некытӧн оз тыдав помыс...
Мича нывка паныд петӧ.
- Локтӧй, шойччӧй! - шуӧ нылыд (Илля Вась : 89 ).
Индан-асалана суффиксъяс вермӧны содгысьыны и кадакывъяс 

бердӧ, кодъяс мунӧны эмакывъяс пыдди: А мый аддзӧтӧ и катша 
висьталӧ (Г. Юшков, : 17); и кадакывбердъяс дінӧ: Эн гӧраыс, кер­
касьыд садьмӧдан. (В. Юхнин, :52); нимвежтасъяс дінӧ: Сьӧлӧм
ёнтӧ, мый ог вермы накӧдыс тшӧтш. (В. Бабин, :36), кывбӧр дінӧ: 
Дзирыд тывборд босьтӧй ордад, Вежавидзны нуӧй гортад (Илля 
Вась, :87), а сідзжӧ мукӧд кывсикасъяс дінӧ, кӧні найӧ кутӧны 
тӧдчӧдан, торйӧдан мог.

Индан-асалана суффиксъяс вермӧны содтысьны и аснима кывъяс 
дінӧ, сэки найӧс вӧчӧны тӧдсаджыкӧн: Ёна лӧсьыд морт тай вӧлӧма 
Иван Петровичыс. (И.Торопов, :25). Аснима кыв бердӧ -ыс суффикс 
содтӧмӧн гижысь тӧдчӧдӧ, мый сійӧ Иван Петровичкӧд сёрни бӧрын 
бурджыка тӧдмалӧма сійӧс. Татшӧм жӧ ногӧн индана суффиксъяс 
содтысьӧны и удмурт кывйын аснима торъякывъяс дінӧ: Ржа Ижез 
чэрэз жэл'эзнодорожной мостэз орччыса (ОУР, : 163) ‘Иж ю вомӧн 
кӧрт туй поссӧ вуджи'.

Аснима кывъяс нарицательнӧйяс серти кӧть сідзи нин торъялӧны, 
перым кывъясын кывпомса артикльясыс найӧс вӧчӧны вырази- 
тельнӧйджыкӧн. “Асалана суффиксъяс... сетӧны шыӧдчӧмыслы вежа­
видзана дон. Асалан суффикстӧг шыӧдчӧмыс тшӧкыда висьталӧ весь­
кодьӧн адресатсӧ лыддьӧм йылысь, а корсюрӧ и сійӧс увтыртӧм йы­
лысь. Асалан суффиксӧ паськӧдӧм шыӧдчан кыв компонентъяс дінӧ 
содгалӧмыс вӧчӧ шыӧдчӧмсӧ тӧдчанаджыкӧн, выразительнӧйджыкӧн 
(Чикобава, 1980:6). Эй, гӧрд кучик! Сетчы бурӧн, зон. (Елькин, :24). 
Тані еджыдъяс шыӧдчӧны гӧрд салдат дінӧ видчигмоз, шыӧдчиганыс 
оз вӧдитчыны асалан суффиксъясӧн, тадзи найӧ петкӧдлӧны сійӧс. 
кыдзи класс серти паныд налы мунысьӧс, увтыртӧмнысб. Мамыс, вед 
юаліс: "Кӧн, пив, ветлін?" (КЫП, : 138). Коньӧрӧй дай Ванькаӧй, 
Кытчӧ жӧ тэ мӧдӧдчин? (Фолькл.) Вайӧдӧм сёрникузяясас шыӧчан 
кыв дінӧ содтысян асалан суффиксъясыс отсӧгӧн петкӧдлыссьӧ сёр- 
нитысьыслысь шыӧдчан объектсӧ пыдди пуктӧмыс.

Разнӧй кывтэчасъясын асалан суффиксъяслӧн тӧдчанлуныс вермас 
петкӧдлысьны оз ӧтмоза. Асалан суффикс вермас вынсьӧдны 
асалӧмсӧ. а вермас лоны нейтральнӧйӧн. пырмунігмоз вӧдитчанаӧн. 
Ӧткодялӧй: аслад ӧд кынӧмыд; олӧмыд олӧм на, но ёнджыка асалӧм

петкӧдлысь: кынӧмыд пӧт (тэнад кынӧмыд ӧні оз сюмав ). Ёртӧй - 
тані тыдовтчӧ асалӧм вылӧ индӧм, но вокативнӧй форма: йӧйӧй, 
зӧмӧ, Пашӧ-пиӧ (Фолькл), кӧні асалӧмыс оз тыдовтчы.

Кызвын урал кывйын асалӧмыс петкӧдлыссьӧ морфологическӧя, и 
сійӧ тӧдчӧдсьӧ стиль боксяньыс. Шуам, финн кывйын, суффиксӧн 
петкӧдлӧм асалан кывтэчас кутӧ ясыда тӧдчӧдӧм вежӧртас суф­
фикстӧм сертиыс, коді воштӧ ассьыс торъяланлунсӧ да ӧтласа поня- 
тиеӧ пӧрӧ: ІоЫокЩа- сьӧмга ньӧбысь, но ІоИеп о.ч[а/а- тайӧс 
(торйӧдӧм) сьӧмгасӧ ньӧбысь. Тані нимтан да асалан падежъяс 
разнӧя петкӧдлӧны предметлысь стӧчлунсӧ да тӧдсалунсӧ, торйӧдӧны, 
ӧтиыс кутӧ ӧтувъя вежӧртас, а мӧдыс (асалан падежаыс) - ӧнія кадлы 
лӧсялана вежӧртас (Ка\і1а. 1945:325). Селькуп кывйын тшӧтш векд­
жык асалӧм петкӧдлӧмын панласьны нимтан падежа определени- 
екӧд асалан падежа определение да кывберда определение:

%о<іо Іі - ордлы, бок лы ;
§осіеп И - ордлы, боклӧн лы; 
і^осіеі И - ордлы, бокса лы.
Нимтан падежа эмакывйӧн петкӧдлыссьӧ сӧмын предметсӧ индӧм, 

сэні донъялӧмыс нейтральнӧй, асалан падежӧн пасйигӧн тӧдчӧдсьӧ, 
кодлӧн тайӧ предметыс, а кывберда формаыс сетӧ качество серти 
донъялӧм (Ким. 1987:143).

Коми кывйын татшӧм сикас торйӧдӧмыслӧн эмӧсь жӧ асланыс 
могъяс: максимальнӧй ортсыса контекстын нимтан падежа опредсли- 
тана кыв тэчасъяс вермӧны кутны асалан вежӧртас. Шуам: Ми ордӧ 
талун локтіс Ваня дядьыскӧд. Ме кӧсъя юасьыштны Ваня дядьлысь 
Кубаӧ ветлӧм йылысь. Тані Ваня дядьлысь кыв тэчаслӧн вежӧртасыс 
гӧгӧрвоӧдсьӧ воддза сёрникузясьыс, кӧні висьтавсьӧ, мый локтіс эз 
Ваня дядь, а Ваня дядьыскӧд. Та вӧсна нимтан падежӧн петкӧдлыссьӧ 
оз донъялӧм, кыдзи тайӧ вермас лоны минимальнӧй либӧ шӧркодь 
контекстын, а асалӧм, сэки позьӧ вӧдитчыны асалан суффикстӧг, кыв 
артыс индӧ асалӧм вылас (Некрасова, 1987:68).

Асалӧмсӧ тшӧтш петкӧдлӧны эмакывйысь -а, -ӧсь суффиксӧн 
артмӧм кывбердъяс: йыла йыв, пызьӧсь пызь.

Сулалӧны кӧ орччӧн асалан суффикса кывъяс, найӧ юӧртӧмыслы 
сетӧны ыджыдджык тӧдчанлун: Кузь трубаа кока Тшыналӧ тан кар 
(Мишарина. 1987:2).

Асалан вежӧртас кутӧны эмакывъяс, кодъяс артмӧмаӧсь субстан­
тивация дырйи асалана кывбердъясысь. Налӧн -а суффиксыс артмӧма 
кывпомса гласнӧй бӧрын р согласнӧй усьӧмла, р-ыс индывлӧма

предмет эмлун вылӧ: а ар& (Моіпа'г, 1974:11), шуам: бӧжа (иж) 
'сьӧдбӧж' < бӧжа пемӧс; йӧра < юр вылас эм йӧр, потшӧс; лола 'йӧра' 
< кодлӧн эм лов; вӧла < морт, кодлӧн эм доддялӧм либӧ седлӧалӧм 
(оныра) вӧв да с. в.

Асаланаӧн тайӧ эмакывъяссӧ позьӧ шуны условнӧя, важъя асалан 
вежӧртасыс наын омӧля нин кылӧ да. Эмакывйӧ вуджӧм асалан суф­
фикса кывбердъяс вежӧртасын лоӧма качество вежсьӧм: налӧн 
вежӧртасыс вочасӧн пыр векняммӧ, вуджӧ терминӧ, и сэки сійӧс оз 
нин позь шуны "сэтшӧмӧн, кодлӧн эм мыйкӧ".

-Ыд да -ыс индан асалан суффикса формаа кывъяс вермӧны веж­
ны мӧда мӧднысӧ. Мӧд морта асалан суффикс -ыд юӧртӧ кывйыслы, 
код дінӧ сійӧ йитчӧ, паськыдджыка ӧтвывтӧм. Коймӧд морта асалан 
суффикс -ыс серти, сідзи жӧ, кыдзи ӧтвывтана-морта сёрникузяын 
мӧд морталуна, ӧтка лыда медшӧр членыс сетӧ ставнас сёрникузяыс- 
лы паськыда гӧгӧрвоан вежӧртас: Мый кӧдзан, сійӧс и вундан. Кӧні 
сӧмын абу уджавлӧма мортыд. Индан-асалан -ыд суффикса форма­
яс стиль боксяньыс -ыс суффикса формаясысь мӧрччанаджыкӧн 
Кӧні сӧмын абу уджавлӧма мортыд: кӧрт туй вьиіад и, экспедиция­
ад и, шахтаад и, гашкӧ, кызьлаын кымын (Г. Юшков, :203).

Мӧд морта ӧтка лыда индан-асалан суффикс, коді паныдасьлӧ 
кӧрт туй вылад, экспедицияад, шахтаад эмакывъясын сетӧ 
юӧртӧмыслы ылӧсас шуӧмлысь рӧм, абу кӧрт туй вылас, экспеди­
цияас, шахтаас (код йылысь ми юӧртлім нин, коді миянлы тӧдса 
нин, а кутшӧмкӧ кӧрт туй вылын, экспедицияын, шахтаын, код йы­
лысь ачыс мортыс висьталіс, но ми найӧс некор эг аддзамӧй, весиг эг 
кывлӧй на йылысь).

Мӧд морта ӧтка лыда индан-асалан суффиксӧн вӧдитчӧмӧн автор 
зэв выразительнӧя серпасалӧ кокни мывкыда мортӧс, коді корсьӧ 
кокни нянь-сов. Эз кӧ вӧдитчы авторыс индан-асалан суффиксӧн, 
уджалан места нимъяс лыддьӧдлігас, тайӧ юӧртӧмыс эськӧ юргис 
нейтральнӧя, эз эськӧ кыв сэні авторӧн антигеройсӧ дивитӧмыс.

Медъёна индан рӧмыс асалан -ыд суффикслӧн тыдовтчӧ сэки, кор 
сійӧ содтысьӧ сёрнитысьсӧ гӧгӧрвоӧдысь кывъяс дінӧ: Ме ӧд бур 
кӧсъя тэныд, да сійӧн сідзи менам, йӧйыдлӧн, артмис (Федоров, 
:22). Татшӧм сикас сёрникузяясын -ыд суффикс, коді тӧдчӧдӧ 
ӧтвывтӧм сёрнитысьӧс, тӧдчӧдӧ сёрнитысьыслысь асьсӧ улӧ 
уськӧдӧмсӧ, улӧ асьсӧ пуктӧмсӧ.

Публицистика гижӧдын, газетно-публицистическӧй стильын, аса­
лана суффиксъяс кутӧны тӧдчана вежӧртас. На отсӧгӧн сёрнитысь 
кужӧмӧн тӧдчӧдӧ ассьыс мӧвпсӧ лыддьысьысь вежӧрӧ: Мийӧ кӧ ась­
ным, коми войтыр, медводз огӧ пондӧй дорйыны чужан мунымӧс, 
ассьыным парманымӧс, сэк коді нӧ доръяс сійӧс (И.Торопов, :10). 
Тайӧ сёрникузяас автор нёльысь вӧдитчӧ 1 морта уна лыда -ным 
асалан суффикса кывъясӧн: асьным, мунымӧс, ассьыным, парма­
нымӧс. -Ным суффиксыс тайӧ контекстын оз юргы тавталогия ся­
маӧн. Мӧдарӧ, уна пӧв сійӧс шуалӧмӧн, авторыс тшӧктӧ лыд­
дьысьысьӧс мӧвпыштлыны нӧшта ӧтчыд сы йылысь, мый майшӧдлӧ 
гижысьӧс.

Асалан суффиксъяс вермӧны йитчыны весиг служебнӧй кывси­
касъяс дінӧ, кор найӧ мунӧны эмакыв пыдди: Нинӧм ӧні меным верӧс 
сайсьыс (Г.Юшков, :18). Автор вӧдитчӧ верӧс сайӧ петӧмысь кывтэ­
час пыдди верӧс сайсьыс формаӧн, сайӧ кывбӧр водзысь сійӧ шыбитӧ 
петӧм эмакыв, артмӧдӧ эллипса тэчасног. Тадзи дженьыда шуӧмӧн 
сёрнитысьыс петкӧдлӧ ассьыс веськодьлунсӧ сы дінӧ, мый йылысь 
юӧртӧ: верӧс сайӧ петӧм дінӧ. Эмоция, донъялӧм да экспрессия, 
функциональнӧй стильлӧн рӧмъяс - коннотацияяс петкӧдчӧны ве­
лалӧм грамматическӧй йитӧдъяс дзугӧм отсӧгӧн (Арнольд, 1981:138).

Литературнӧй коми кывйын, сёрни сикасъясын серти ёнджыка, 
роч грамматикалӧн законъяс вылӧ видзӧдӧмӧн, кӧні асалан катего­
рияыс абу, медводдза морта асалан суффиксъясӧн оз вӧдитчыны: юр 
весьтті лэбис дзодзӧгыс; юръяс весьтті лэбисны дзодзӧгъяс. Ӧтко­
дялӧй: емваса сёрнисикасын - ме юр вывтіӧ лэбис (Сорвачева, 
1961:468).

Корсюрӧ гижысьяс, роч грамматика законъяс тӧдчӧм улын, оз 
вӧдитчыны тшӧтш и мӧд да коймӧд морта асалан суффиксъясӧн И 
тайӧ вермӧ вайӧдны весиг ылалӧмӧ. юӧртӧмыслысь вежӧртассӧ
дзугӧмӧ: Маша быдмис ыджыдджык чой Раиса дорын (Ю. т.). Тайӧ 
сёрникузясӧ позьӧ гӧгӧрвоны сідзи, мый Маша быдмӧма Раиса до­
рын. коді вӧлӧма чойӧн авторыслы, а абу Машалы. Медым татшӧм 
кык сикас гӧгӧрвоӧмыс эз чуж, быть колӧ чой кыв шуигӧн вӧдитчыны 
3 морта асалан -ыс суффиксӧн: Маша быдмис ыджыдджык чойыс 
дорын.

Республикаса школаяс уджын уна на тырмытӧмтор. Вайӧдӧм сёр­
никузяас кывпомса артикль -ыс "тырмытӧмтор" кывйын быть колана. 
Сійӧс оз позь кольны шутӧг, автор кӧ сёрнитӧ тырмытӧмторъяс йы­
лысь, сылы на йылысь колӧ тӧдны стӧча, сідзкӧ колӧ вайӧдны индана

-ыс суффикссӧ. Автор кӧ оз вӧдитчы индан суффикснас, сідзкӧ, сійӧ 
оз тӧд стӧча сы йылысь, мый йылысь юӧртӧ. Менсьым материалъяс 
йӧзӧдіс газет, и олӧм визулӧн муніс водзӧ (Ю. т.). Тайӧ сёрникузяас 
олӧм кывсӧ -ыс суффикстӧг позь гӧгӧрвоны кыдзи олӧм визув кыв 
тэчасысь определение. Позьӧ чайтны, мый автор кӧсйис шуны: мате­
риалъясыс пӧ олӧм визувнас мунісны водзӧ. Олӧм кыв дінас кӧ су­
лаліс индан-асалан суффикс -ыс, сэки эськӧ позис гӧгӧрвоны, мый 
олӧмыс ас визувнас муніс водзӧ, сы вылӧ видзӧдтӧг, мый йылысь 
газетас гижлісны. Кык ног позьӧ гӧгӧрвоны гижӧдсӧ, абу лючки вӧ­
дитчӧма индан-асалан суффикснас да. Артмӧ ӧта-мӧдыслы дзик па­
ныд сулалысь вежӧртасъяс. Ми аддзам, мый асалан суффиксъяс коми 
кывйын ворсӧны тӧдчана роль. Найӧс нем думайттӧг шыбитӧмыс 
вермӧ вайӧдны оз сӧмын стиль боксянь шыбӧлитӧмӧ. вермӧны лоны 
и юӧртӧмыслӧн вежӧртасас дзугсьӧмъяс.

ЭМАКЫВЛӦН ЛЫДА ФОРМАЯС

Ӧнія коми кывйын эмакывъяслӧн эмӧсь ӧтка да уна лыда форма­
яс. Ӧтка лыдӧн вӧдитчӧны уна лыд пыдди пемӧсъяс, пуяс, лэбач, гут- 
гаг да с. в. нимтігӧн: Югыд енэж кузя лэбзьӧ дзодзӧг, юсь 
(М.Лебедев, :14). Менам Коми муӧй кыддза-пожӧма (А. Мишарина, 
:20). Коми кывлӧн тайӧ аслыссикаслуныс кыссьӧ финн-угор подув 
кыв кадсянь на, кор паськыда вӧдитчисны ӧтка (абсолютнӧй) лыдӧн. 
Ним, кодӧн вӧлі нимтӧны оз сӧмын ӧтка предмет, но и кыкӧс и унд­
жыкӧс, вермис некутшӧм лыд петкӧдлысь суффикстӧг мунны кык 
либӧ унджык нимтантор пасйӧм могысь. Татшӧм ним дінӧ вӧлі со­
дтысьӧны определение пыдди мунан лыд вылӧ индысь кывъяс: уна. 
этша, кымынкӧ, муртса, некымын да с. в. Татшӧм ӧтка лыда нимӧн 
вӧлі нимтӧны и кыка предметъяс вир-яй юкӧнысь, паськӧмысь: ки, 
кок, сос, кепысь, а сідзжӧ вир-яй юкӧнысь уна ӧткодьтор: гыж шыр­
ны, юрси сынавны; тшӧтш и пемӧс, лэбач, вотӧс, турун лыддьӧдлігӧн 
(ОФУЯ. 1974:220).

Газет-журналын. радио-телевидениеын сёрнитігӧн гижӧны 
тшӧкыда лыд вылӧ индысь определениеяс бердын эмакывъяссӧ 
сувтӧдӧны уна лыдӧ, тані тыдовтчӧ роч грамматикалӧн комиӧдӧм 
гижӧдъяс вылас тӧдчӧмыс.

Татшӧм сикас плеоназма формаясыс юӧртӧмсӧ вӧчӧны гажтӧмӧн, 
ковтӧг нюжӧдӧмаӧн -ис суффикс тшӧт весьтӧ. Татшӧм кыв тэчасъя- 
сыс падмӧдӧны лыддьысьысьӧс, мыйла нӧ гижӧда сёрниын да радио-

телевидениеын эмакывсӧ сувтӧдӧны уна лыд формаӧ, кор йӧзкост 
сёрниын сійӧ ӧтка лыдын гӧгӧрвоанаджык дай велалӧмаджык: Став 
пуяссӧ кольӧмаӧсь кыскавтӧг (Радио). Уна пу вужъяс дінӧ 
кодйысьӧмаӧсь уръяс (Ю. т.). Ме гӧтрася да некутшӧм татукаяс 
сэсся оз ковмыны (Ануфриева, :30). Вайӧдӧм сёрникузяясас пуяс, пу 
вужъяс, татукаяс кывъясын -ис суффиксыс - вывтіасьӧм: налӧн уна 
лыд вылас индӧны определениеяс: став, уна, некутшӧм - лыд 
тӧдчӧдан вежӧртаса кывъяс.

Тадз жӧ и рӧдвуж финн-угор кывъясын лыд тӧдчӧдысь кывъяскӧд 
сулалігӧн эмакывъяс шусьӧны ӧтка лыдын, ӧткодялӧй: манси хигит 
атр ‘куим пон’, хант, хаі Iап ‘сё вов’, мари, пеі исіег нёль ныв’, венг. 
$ок %ер ‘уна машина’ (ОФУЯ, 1974: 219).

Сійӧ пӧрйӧ, кор предметъяслӧн ӧти чукӧр лӧсялӧ мӧд татшӧм 
чукӧрлы, татшӧм предметъяслӧн нимъясыслы колӧ лоны ӧтка лыдын, 
воддза чукӧрса предметъяс ним водзын кӧ сулалӧ лыд тӧдчӧдысь 
определение.

Быд керка юрын еджыд чышъянъяс, зэв мича сикӧтша быд пу. 
(Щукин, :30). Тайӧ сёрникузяас -яс суффикссӧ чышъянъяс кывйӧ 
сувтӧдӧма ковтӧг, тырмымӧн вӧлі шуны: Быд керка юрын еджыд 
чышъян. Тані поэтическӧя ӧткодялӧма керка вевт вывса лым еджыд 
чышъянкӧд. Кыдзи юр вылын вермӧ лоны сӧмын ӧти чышъян, сідз и 
поэтическӧй метафораын тырвыйӧ еджыд чышъян кывтэчассӧ босьт­
ны ӧтка лыдын. Автор чайтӧм серти -яс суффикслы колӧ тӧдчӧдны, 
мый лымйӧн тырӧм вевта керкаыс уна. Но уна лыдаысь могсӧ 
могмӧдӧ лыд тӧдчӧдысь определение быд, коді сулалӧ керка выв 
водзын. Та вӧсна -яс су ффиксӧн вӧдитчӧмыс петкӧдчӧ стиль боксянь 
вӧчӧм ӧшыбкаӧн, код вӧсна юӧртӧмыс озджык ло выразительнойӧн.

Коми кывйын ӧтка лыдӧн уна лыд пыдди вӧдитчӧмыс вӧчсьӧ сти­
листическӧй могъясӧн, код дырйи вермас лоны тӧдӧмӧн согласование 
нормаяс дзугӧм: Кад нин мукӧд пӧлӧс удж аддзыны сиктас, сэк 
эськӧ и томыс кольччалас (Г.Юшков :6).

Тайӧ сёрникузяас тыдовтчӧ лыд серти согласуйтӧмсӧ дзугӧм.
Субъект пыдди мунысь кывберд том босьтӧма ӧтка лыдын, а 

прсдикатыс - дистрибутивнӧй видын - кольччалас, кӧні -ал суффикс 
индӧ уна мортӧн ӧттшӧтш керӧм-вӧчӧм вылӧ. Тайӧ сетӧ позянлун 
лыддьысьысьлы гӧгӧрвоны, мый сёрниыс мунӧ оз ӧти том морт йы­
лысь, а сиктса том йӧз йылысь, коді вермас кольччыны чужанінас 
школа помалӧм бӧрын, армияысь демобилизуйтчӧм мысти да с.в.

Кор кӧсйӧны пасйыны, мый вӧвлӧмторйыс тӧдса уналы, уна лыд 
вежӧртаса йӧз кыв пыдди вӧдитчӧны ӧтка лыд вежӧртаса морт 
кывйӧн: Менам кыс вӧлі, морт шӧдз (иж).

Ӧтка лыдӧ морт кывсӧ сувтӧдӧмӧн сёрнитысьыс эскӧдӧ кывзысь­
яссӧ, мый ставыс матігӧгӧрсаыс тӧдӧны сы йылысь, мортыслӧн пӧ 
тырмымӧн вӧлӧма кысыс. Кыс кывсӧ ӧтка лыд сувтӧдӧмӧн сідзжӧ 
тӧдчӧдӧ эмбурлысь уналунсӧ. Татшӧм сикас тэчасногыс стиль бок­
сянь ёнджыка тӧдчӧдсьӧ, ӧтувъяыс сэні петкӧдлыссьӧ ӧтка пырыс.

Висьталанторсӧ ёнджыка эрдӧдӧм могысь сэтшӧм эмакывъяс, 
кодъяс ӧткӧн овлӧны морт да пемӧс вир-яйын, вермӧны сувтӧдсьыны 
уна лыдӧ: Марьюшка Ӧльӧксановна, Эзысь пӧлтинник чужӧм ла 
кӧлач жӧ нин ныръясыд да преник жӧ нин вомъясыд да ок (КНП, 
1:93). Марья Ӧльоксановналӧн, дерт жӧ, сӧмын ӧти ныр да ӧти вом, 
но аньӧс сьылӧдысьяс зільӧны тӧдчӧдны, мый сійӧ зэв шань, и быд­
тор сылӧн кажитчана: абу сӧмын нырыс, вом доръясыс, банбокыс, 
кымӧсыс, синмыс, юрсиыс. Медым абу лыддьӧдлыны вир-яйлысь 
быд юкӧн, сьылӧдысьяс вӧдитчӧны -не суффиксӧн, кодӧс содтӧны 
ӧтка юкӧн нимтысь кыв дінӧ, тайӧн дженьыдика шу ӧмӧн артмӧдӧны 
тырвыйӧ лӧсялана сернас аньлы, коді кажитчӧ висьталысьыслы дай 
кывзысьыслы.

Тадзи жӧ виччысьтӧг уна лыдӧ сувтӧдӧны вир-яйлысь ӧтка юкӧн 
нимтысь кывъяссӧ тшӧтш рӧдвуж финн-угор кывъясын, шуам, удмурт 
кывйын:

Сяська потоз возьёс вылэ,
сюлэмъесме буйгатэ (ОУР 1981:197).
Дзоридз петас видзьяс вылӧ,
Сьӧлӧмъясӧс лӧньӧдас.
Сьӧлӧм кыв уна лыдӧ сувтӧдӧмӧн сьылысьыс зільӧ тӧдчӧдны ас­

сьыс кыпыдлунсӧ, нимкодясьӧмсӧ, сьылысьлӧн вир-яйыс дзоньнас 
тыр кыпыдлуннас, абу сӧмын сьӧлӧмыс.

Паськӧм юкӧнъяс нимтігӧн уна лыдӧн вӧдитчӧмыс сідзжӧ вермӧ 
вӧчны юӧртӧмсӧ юр вежӧрӧ колянаӧн. Шуам: Муна ме ӧтчыд удж  
вылӧ гожся пальтояса (сс). Сёрнитысьыс сувтӧдӧ уна лыдӧ пальто 
кыв, тайӧн сійӧ тӧдчӧдӧ, мый сійӧ пасьтасьӧма гожся ног, кокньыди­
ка, сылӧн юр вылас ичӧтик чышъян, кокас кокньыдик кӧм, абу гын­
сапӧг, вӧсньыдик чӧрӧс, абу вурунысь кыӧма, кокньыдик ковта- 
юбкаа. Сӧмын пальто кыв уна лыдӧ сувтӧдӧмӧн сёрнитысьыс видзтӧ 
паськӧм юкӧнъяс нимтысь кывъяссӧ, тайӧн юӧртӧмсӧ вӧчӧ вырази- 
тельнӧйӧн, паметьӧ сидзанаӧн.

Поэтическӧй сёрниын уна лыдӧ сувтӧдны вермӧны и отвлеченнӧй 
вежӧртаса эмакывъяс, кодъяс петкӧдлӧны сэтшӧм предметъяс, коді 
мортлӧн оз вермы лоны ӧтиысь унджык. Менам кывъясӧй, менам вир 
тусьяс, кыпыд сьӧлӧма олан дыръясӧй (Тима Вень). Олан дыр кыв­
тэчас уна лыдӧ сувтӧдӧмӧн поэт тӧдчӧдӧ, мый сійӧ дзоньнас сетчӧма 
гижан уджӧ, нинӧмтор мӧдӧс сійӧ оз кут вӧчны, тайӧн кӧсйӧ быттьӧ 
висьтавны: кымын олӧм кӧть эз вӧв сылӧн, ставсӧ сійӧ дась сетны 
радейтана кывбур гижан уджлы.

Тадзи тшӧтш рӧдвуж удмурт кывйын, поэтическӧй да йӧзкост 
сёрни стильын ӧтка предмет ним уна лыдӧ сувтӧдӧмӧн петкӧдлӧны 
мортлысь кыпыдлунсӧ: ІІІуръёсам ке ватскисько но, зиль-зиль бы- 
зись вулэсь уг читскы (ОУР, : 198) - ‘Лэчча кӧ аслам юяс дорӧ, 
котӧртысь ва вьиіас видзӧдӧмысь ог пӧт'.

Висьталысьыс ассьыс нимкодясьӧмсӧ петкӧдлӧ /о кывсӧ уна лыдӧ 
сувтӧдӧм пыр Ӧд морт ӧтпырйӧ оз вермы лэччыны кык либӧ унджык 
ю дінӧ! Юяс кыв формаӧн висьталысьыс юӧртӧ, мый сійӧ аддзӧ ас­
сьыс радейтана юсӧ, юдорса бадьяссӧ, ю дорӧ вайӧдысь туйсӧ, кодъя­
сысь мортыслӧн гажыс бырӧма

Ас нимъяс сетсьӧны сӧмын конкретнӧй ӧтка предметъяслы. Но 
коми кывйын аснима эмакывъяс вермӧны сулавны уна лыдын. Шуам, 
Педьӧ Иванъясын рытйысим - рытйысим Педьӧ Иван керкаын, кӧні 
Педьӧ Иванысь кындзи эмӧсь мукӧдъяс: бать-мамыс, ныв-пиыс, 
гӧтырыс, пӧльӧн шуысьясыс.

Ставнысӧ найӧс дженьыда лои ӧтувтӧма -не суффиксӧн. Эг кӧ 
сувтӧдӧй -яс суффикссӧ, сэки эськӧ ми тӧдчӧдім, мый Педьӧ Иван 
олӧ ӧтнас. Тадзи тшӧтш вӧчӧны и рӧдвуж финн-угор кывъясын. Шу­
ам, венгерскӧйын: Уіга%ёкпаІ ё% а УІІа% (сьыланкыв). ''Дзоридзьяслӧн 
тшынасьӧ керка йӧрныс ". Дзоридз - мортлӧн ов. Педьӧ Иванъяс моз 
жӧ венгръяс шуӧны - Дзоридзьяс. Батьӧяс турун пуктӧны (сс). 
Батьӧ удж  кузя ёртъясыскӧд турун пуктӧ пыдди дженьыдджыка 
шуам - батьӧяс. -Яс суффиксӧн тані тӧдчӧдам мукӧд йӧзсӧ, кодкӧд 
ӧттшӧтш уджалӧ батьӧй. Вокӧяс мунісны велӧдчыны и Вокъясӧй 
мунісны велӧдчыны.

Воддза сёрникузяас вокӧяс формаӧн тӧдчӧдам: вокӧй аслас ёртъ­
ясыскӧд, асалан суффикс бӧрын сулалысь -яс суффиксӧн тӧдчӧдам 
вокӧйлысь ёртъяссӧ.

Мӧд сёрникузяас асалан суффиксыс сулалӧ уна лыда суффикс 
бӧрас, сійӧн петкӧдлыссьӧ, мый сёрниыс мунӧ уна вок йылысь, кодъ­
яс ӧттшӧтш мӧдӧдчӧмаӧсь велӧдчыны.

Коми сёрнисикасъясын уна лыд вермӧ петкӧдлысьны -ян суф­
фиксӧн, кор сёрнитӧны матысса рӧдвуж йылысь: \>окіііап УСІ, 1ао)1сЦап 
VII "сіеіпе Хскм'ехіег ипсі 1кгщеп, сіеіпе ХсИч>е.чІег ипсі іг^епсіеіп 
Гат і Іі еп ті 1̂ 1 іей; уокісіап Ье ‘тэнад вокыд да сыкӧд мукӧдъяс’ (Кейеі 
1968:431).

Тайӧ суффиксыслӧн уна лыд петкӧдлан вежӧртасыс сӧвмӧма 
сёрӧнджык нин лелькуйтан вежӧртасысь. Перымса коми сёрнисика­
сын ӧні на пиян кыв индӧ ӧтка предмет вылӧ, шуам Гриша пиян 
‘Гришалӧн пи’, а уна предмет петкӧдлӧм могысь содтыссьӧ пиян кыв 
дінӧ йез ‘-ис’ суффикс: Гриша пияннэз ‘Гришалӧн пиян'.

Коми зыряна сёрнисикасъясын -ян суффикслӧн эмоциональнӧй 
рӧмыс вошӧ, вочасӧн лоӧ нейтральнӧйӧн, сӧмын лыд тӧдчӧдан 
вежӧртас кутӧ суффиксыс.

Корсюрӧ уна лыд формаӧ сувтӧдсьӧны географическӧй нимъяс: 
К ы к  н ы л ы с  э з  э с ь к ӧ  нин волыны миянланьӧ, найӧ к ӧ н к ӧ  Питеръясын 
велӧдчӧны вӧлі (Афанасьев, :53).

Питер кар нимсӧ уна лыдӧ сувтӧдӧмӧн висьталысьыс тӧдчӧдӧ, 
мый омӧля тӧдӧ, кӧніджык велӧдчӧны нывъяс да коннотативнӧя 
петкӧдлӧ, мый карыс тайӧ зэв ыджыд да ёна ылын тасянь, тайӧ кар 
йывсьыс ачыс висьталысьыс зэв омӧля тӧдӧ, кывлӧма сӧмын сылысь 
нимсӧ. -Яс суффиксӧн вӧдитчӧны мыйкӧ ылӧсас висьталӧм могысь, 
действие вӧчан стӧч кад тӧдтӧмла: Коркӧ йирым шӧръясӧ войвылын 
усяс сывлытӧм вылӧ лым (скр). Ӧльӧксанкӧд миян бӧр волӧмъяс 
лолӧны ли оз на, а мед бура вӧлі олӧма (Юшков, :518).

Кизьӧр да киссьысь вещество нимъяс векджык ӧтка лыдын су­
лалӧны: ва, вый, пызь, лыа да с. в.

Но веществояс торйӧдӧм могысь найӧс нимтысь кывъяс вермасны 
сулавны уна лыд формаын: Кутшӧмкӧ выйяс кисьталӧма пӧч тась­
тіясӧ (уд). Уна лыда -яс суффикс индӧ сы вылӧ, мый рӧмнас да 
кӧрнас тасьтіясас выйыс торъялӧ. Уна лыда формаӧн вӧдитчӧны сы 
могысь, медым веществолысь пасйыны сикассӧ, сортсӧ (Граудина. 
1980:178).

Эмакывлӧн лыд категорияыс вермӧ гӧгӧрвосьыны сійӧс кытша­
лысь кывъяс вежӧртасысь, сэки уна лыда кыв пыдди вермӧ мунны 
ӧтка лыда, шуам: Кыйӧны и миян вӧльдінса кӧчтӧ (Тима Вень, 
1980:224).

Вӧльдінса эмакыв сулалӧ ӧтка лыдын, но сылӧн вежӧртасыс уна 
лыдын, ӧд сказуемӧйыс кыйӧны сулалӧ уна лыдын.

Вот пӧ пон ставсӧ джагӧдлӧма ыжнымӧс (печ). Ыжнымӧс до­
полнение сулалӧ ӧтка лыда формаын, но вежӧртасыс сылӧн 
гӧгӧрвосьӧ уна лыдаӧн, ӧд, ӧти-кӧ, сійӧс гӧгӧрвоӧдӧ ставсӧ опреде­
ление. коді индӧ уна предмет вылӧ, мӧд-кӧ, джагӧдлӧма кадакывлӧн 
уна пӧрйӧ мунысь видыс сідзжӧ корӧ уна объектӧс.

Сідзкӧ, вӧльдінса да ыжнымӧс кывъяс, кодъяс гӧгӧрвосьӧны ӧтув 
босьтӧмаӧн (Сидоров. 1950:92), экономнӧя мӧвп тӧдчӧдан средство 
пыдди мунӧны.

Татшӧм жӧ дженьыдлун петкӧдчӧ выразительнӧй средствоӧн и 
удмурт кывйын: Солдатэд ной, ой, кошков уг радэн-радэн штыкйо- 
сын (ОУР, 1981:175) -‘салдат ой мунас штыкъясӧн, радӧн-радӧн’.

Литератураын пасйыссьӧ ӧтка лыда формаяслӧн ыджыд афори -  
тизмыс, торйӧн нин ичӧт фольклорнӧй жанръясын. Шуам, белорус 
шусьӧгъясын: дацецку аддац - ноцецку не спац (Параскевич, 1976:4) - 
нывтӧ сетны - войтӧ абу узьны'

Уна кывйын лыд формалӧн вариацияяс кутӧны стиль боксянь 
тӧдчӧдан рӧм. Шуам, финн кывйын уна лыдаӧн генитивлы, коді су­
лалӧ падеж вежлалан подулын, лӧсялӧ ёнджыка каирипкеіп ‘каръ­
яслӧн’ сикас формаӧн вӧдитчӧм (налӧн тшӧкыдлуныс 90,6%), но -еіп 
вылӧ помасьысь формаяс мӧдарӧ, кутӧны вежӧртасыслысь архаи­
ческӧй рӧм. Поэтическӧй кывъясын вермасны лоны согласнӧй вылӧ 
помасьысь кывдінъяс, а сідзжӧ -Іоі, -Іеі формаа уна лыда кывъяс: 
хапкагіеп ‘геройяслӧн’, гіхіііоісіеп, гізШоШеп ‘крестъяслӧн’ (Алвре, 
1965:37). Коми сьыланкывъясын, кывбуръясын просодия могъясӧн 
вермасны вӧдитчыны уна лыд формаа эмакыъясӧн лыд вылӧ индысь 
определениеяс бердын: Уна нывъяс чукӧртчисны (КС, 1984:37) сы 
пыдди, медым шуны: уна ныв чукӧртчис. Уна лыда -ис суффикс тайӧ 
сёрникузяас сувтӧдӧмаӧсь кывбур визьлысь ритмсӧ да мелодикасӧ 
пыкӧм могысь.

КЫВ АРТМӦДАН ФОРМАЯС

Выль кывъяс коми сёрниын артмӧны кывдінъяс тэчӧмӧн да суф­
фиксъяс отсӧгӧн кыдзи эмакывъясысь, сідзи и мукӧд кывсикасъясысь 
(СКЯ. 1955:154).

Миян уджын ми видлалам суффикс отсӧгӧн выль эмакывъяс 
артмӧм. Кыв артмӧдысь суффиксъяс лыдын эмӧсь донъялан 
вежӧртаса суффиксъяс, кодъяслӧн медшӧр могыс сыын, медым 
тӧдчӧдны висьталысьлысь висьталантор вылас видзӧдлассӧ.

Донъялан вежӧртаса морфемаяслӧн рӧмыс вермас лоны кык си­
кас:

1) нимкодьлун либӧ майшасьӧм петкӧдлысь (позитивнӧй да нега­
тивной донъялӧм);

2) рӧмыс ӧтувъя олӧм донъявны лӧсялана, тайӧ донъялана суф­
фикса кывйыс фамильярнӧй (кутчысьтӧм) сёрни стильлы лӧсялӧ 
(Балли, 1961:206).

Чувстволӧн рӧмыс вермӧ вӧйпны ассьыс выразительностьсӧ, 
ичӧтмӧдан суффикса кывйыс кӧ вештӧ сылы паныд сулалана ней­
тральнӧй вежӧртассӧ. Тадзи артмис, шуам, ӧшинь, ӧсінь (сс), ӧшйи 
(иж) кывкӧд, кодлӧн войдӧр вежӧртасыс вӧлӧма ‘ичӧтик ӧдзӧс’. Тайӧ 
кыввужйыс артмӧма оск кыв вужйысь, ӧткодялӧй: удм. ӧс, эст. икм, 
финн. икт ‘ӧдзӧс’, маис. иіех ‘порог’ (ОФУЯ, 1974:422).

Ӧнія коми кывйын ӧдзӧс кывйын ӧдз юкӧныс историческӧя вӧлі 
мунӧ 'водз’ вежӧртас кутысь определение пыдди, ӧткодялӧй: (вс.) ӧдз, 
(уд.) водз ‘воддза’. Водз_вежӧртаса кывлы паныдӧн мунӧ ‘бӧр’ 
вежӧртаса кыв. Керкаын вӧлӧма бӧр ӧдзӧс, кодӧс нимтӧмаӧсь ыбӧсӧн
- ыб вылӧ петкӧдан ӧдзӧс, гидӧ пемӧсӧс йӧртан ӧдзӧс - карта ӧдзӧс, 
тайӧ ыбӧс кывйысь ӧткымын сёрнисикасын артмис обес кыв (КЭСК).

Ӧшинь, осінь кывъясысь -инь суффикс торйӧдӧны диминутивной, 
ичӧтмӧдан суффикс пыдди, коді тыдовтчӧ пӧчинь, кӧкинь кывъясын. 
Ӧнія кадӧ ӧшинь кывлӧн эмоциональнӧй вежӧртасыс оз нин кывсьы. 
Сёрнитысь оз нин кыв тайӧ кывсӧ ичӧтик ӧдзӧс нимтысь кывйӧн.

Донъялан вежӧртаса уна суффикс артмӧма асшӧр кывсикасысь. 
Босьтам кукань кыв, кӧні -ань - лелькуйтан суффикс (КЭСК). 
Гӧрдань - гӧрд гӧна мӧс (Сорвачева, 1977:84), Рытань ‘рытын чужӧм 
кук’, Гачань - ‘сьӧд кока еджыд мӧс', шомань (вс) ‘шомкор’ да с.в.

Тайӧ нимъясас -ань юкӧныс артмӧма нывбаба’ вежӧртаса 
кывйысь да петкӧдлӧ мортлысь на водзын вежавидзӧмсӧ.

Пи кыв суффикс пыдди мунігӧн артмӧдӧ ичӧтмӧдан, лелькуйтан 
вежӧртаса кывъяс: ошпи, дзодзӧгпи, чипанпи, компи, сынпи, сирпи да 
с.в.

Гортса пемӧсъяс арлыд сертиныс торйӧдігӧн оз вӧдитчыны -пи 
суффиксӧн, найӧс нимтӧны асшӧр кывъясӧн:

мӧс- кукань;
вӧв- чань;
пон- кычан;
ыж- баля.

Тадзи жӧ торъя кывъясӧн нимтӧны пиянсӧ вӧрса пемӧсъяслысь да 
черилысь, кодъяс кутлісны торъя тӧдчанлун важъя коми войтыр 
овмӧсын, налӧн эскӧмын (Сидоров, 1926:51; Рочев, 1982:71): чукчи -
дозмӧр, но вийӧр; лёль (сьӧмга) - лета; сир - толюк (Сахарова, 
1976:188).

Вӧралысьяс да чери кыйысьяс быдлунъя сёрнианыс -пи- суф­
фиксӧн тшӧкыда вӧдитчӧны ассьыныс кыйдӧснысӧ омӧльтӧм могысь, 
буракӧ, медым абу вомдзавны асьнысӧ ошйысьӧмнаныс. Найӧ 
шуӧны: Компиян тай кыйышті кулӧмӧн.

Тані сёрниыс мунӧ гырысь комъяс йылысь, ӧд найӧ абу 
вермӧмаӧсь тӧрны кулӧм син пырыс! Сідзкӧ абу нин пиян, а лючки 
черияс

Локтас Кельчипи Тарас, коді олӧ юкӧд-тыкӧд... (Куратов, 
1979:116). Син сайын сиктсаяс Тарасӧс нимтӧны Кельчипиӧн, буракӧ, 
сы вӧсна, мый сійӧ некор оз ошйысьлы кыйдӧснас, век шуӧ, мый 
сылы шедӧма посни чери - кельчипи.

Локны кӧсйис Ошпи Макар,
Комын ошкӧс чергӧдысь,
А кань куын ветлӧдлысь (Куратов. 1979:116).

Тарасӧс моз жӧ Макарӧс сиктсаяс нимтӧны Ошпиӧн, ӧд кутшӧмӧс 
кӧть оз чергӧд ошкӧс, мортыд пыр шуӧ. ошпи пӧ кыйи.

Кельчипи, Ошпи нимъясын -пи суффиксыс тӧдчӧдӧ вӧралысь да 
чери кыйысь олан сямысь вежавидзӧмсӧ.

Тайӧ -тор- суффикс артмӧма асшӧр эмакывйысь, сійӧ ёнджыка 
содтысьӧ вещество нимтысь кывъяс дінӧ, сетӧ налы парциальнӧй 
(юкӧн вылӧ индан) вежӧртас:

Кӧч Закар...сись, чайтор, сакар 
Питшӧгъясас нӧбаліс (Куратов, 1979:116).
Мортлысь да ловъя ловъяслысь пытшкӧсса да ортсыса состояние 

петкӧдлысь кывъяс дінӧ содтысигӧн -тор кутӧ вынсьӧдана вежӧртас, 
сійӧн тӧдчӧдсьӧ кыввужйын индӧм эмлуныс: вынтор, могтор.

Меным вочавидзӧ колип:
Эз на гӧлӧсторйӧй быр (Тимин. 85).

Фисталэн на самолетэдз шудтор вблэма (иж). Вайӧдӧм примеръя­
сас -гор суффикс отсӧгӧн юӧртӧмыс тӧдчӧдсьӧ стиль боксяньыс. Сы 
отсӧгӧн авторыс нимкодясьӧ сёрнитанторнас, петкӧдлӧ ассьыс кы­
пыдлунсӧ.

Эмоциональнӧй рӧм пыртӧмыслы сетӧ -тор суффикс вир-яй 
юкӧнъяс либӧ паськӧм нимтысь кывъяс дінӧ содтысьӧн: пӧсьтор, 
дорӧмтор.

Даша кӧр бӧжас кодь ичӧтик кӧсаторъя, Синмыс век быттьӧ 
мыйыськӧ шензьӧ (Е.Рочев, :8).

Сёрнитысьлы торъя матысса чувство сетӧ -тор суффикс, коді со­
дтысьӧ челядь йылӧм пасйысь кывъяс дінӧ: питор, нывтор, внуктор. 
Тайӧ пӧрйӧ ичӧтмӧдан суффиксӧн тӧдчӧдӧны мортлы ас пилысь ас 
челядьлысь матыслунсӧ, бать-мамкӧд ӧтувъялунсӧ, налысь торйӧдны 
позьтӧм юкӧнсӧ: Питор мичаджык, кор велӧдчӧ (Куратов, 1979:138).

-Тор суффикс • вермӧ кутны тшӧтш мукӧд рӧмъяс: ӧткалун, 
эновтӧм, шыбитӧмин: Кушинын сук туруныс вӧлі пӧшти ыт­
шкытӧм, сӧмын шӧрвыяс кымын руӧӧбасис ӧтка зорӧдтор (Афа­
насьев, :51).

Ичӧтмӧдан -тор суффиксӧн висьталысьыс тані тӧдчӧдӧ зорӧдлысь 
оз ичӧтлунсӧ (сійӧ вермӧ лоны и ыджыдкодьӧн), а ӧткалунсӧ. Ӧд 
гӧгӧрыс вӧлі ытшкытӧм турун, таысь содӧ лыддьысьысь сьӧлӧмын 
гажтӧмлун, дискомфорт, мыйкӧ коланалысь тырмытӧмлун кылӧм.

Асланыс налӧн котельнӧйтор тшӧтш эм (Ю.Т.). Ичӧтмӧдан -тор 
суффиксыс тайӧ сёрникузяыслы сетӧ увтыртан рӧм: тӧдчӧдӧ пачлысь 
омӧлиника шонтӧмсӧ.

Кыв туялысьяс пасйӧны, мый диминутивной (ичӧтмӧдан) суф­
фиксъяс оз сӧмын индыны предметлысь ичӧтлунсӧ. Эмӧсь ичӧтмӧдан 
суффикса кывъяс, кодъяс оз индыны лелькуйтӧм вылӧ. Димину­
тивной формаа кывъясӧн вӧдитчигӧн петкӧдлӧны сёрнитысьыслысь 
аслыссикаслунсӧ. Вермӧ лоны весиг чорыда, экспрессивнӧя чувство- 
нысӧ омӧля петкӧдлыь мужичӧяслӧн шуасьӧмын диминутивной фор­
маа кывъясӧн вӧдитчӧм (Новикова, 978:17). Мый нӧ пестерсӧ он 
вайыштӧ тракторнас?

Коми кывйын диминутивъясӧн тшӧкыда вӧдитчӧны оз лӧсьыд 
эмоцияяс да дон пасйӧм могысь, а медым артмӧдны уна сикас выра­
зительнӧй юӧртӧм, медым вынсьӧдны шуӧмторсӧ: Пестерсӧ быдсӧн 
сотісны. Олӧмторсӧ быдсӧн пыркнитісны (иж).

Вайӧдӧм примеръяс ичӧтмӧдан -тор суффикс ыджыд вынӧн 
тӧдчӧдӧ дженьыда да стӧча ӧтув босьтӧмӧн став сійӧ предметсӧ, 
кодӧс лои воштӧма, бырӧдӧма.

Негативнӧй рӧм сетӧ юӧртӧмыслы -поз суффикс, коді сідзжӧ 
артмӧма асшӧр кывйысь. Тэ ачыд тшаппоз да квастпоз (Б.Шахов, 
:12). Ӧткодялӧй: матьпоз ' матькыны роч. мат. Бур йӧзсӧ

вӧтлан? Мустӧмпоз быӧмин, кӧзяинӧ асьтӧ пуктан? (Иванова, :4). 
И вошас кытчӧкӧ мамыс либӧ чукӧртас гортас юысь гагпозсӧ 
(Иванова. :4).

-Поз суффикса кывъяс сетӧны юӧртӧмыслы омӧльтан рӧм. дими- 
нутивлӧн сӧдз этимологияыс вӧсна. -Поз морфема петкӧдлӧ ковтӧм 
лоӧмторъяслысь ӧтчукӧр. -Поз суффикса кывъясӧн лӧсялӧ вӧдитчыны 
газетно-публицистическӧй стильын, йӧзкост сёрни стильын.

-Шой суффикса кывъяс ясыда петкӧдлӧны ассыныс донъяланлун- 
нысӧ. Сёрникузяяслы найӧ сетӧны увтыртан рӧм: мӧсшой - омӧлика 
лысьтысь мӧс, вӧвшой - вынтӧм-эбӧстӧм вӧв.

Пемыд асылын петан доналӧм кӧдзыд ывлаас да регыд пондӧ 
чайтсьыны, мый фуфайка шойтӧ вунӧдӧмыд пасьтавны 
(И.Торопов, :12). Фуфайкой'ой кывнас автор тӧдчӧдӧ
вӧрлэдзысьяслы^ омӧлик паськӧмнысӧ, важмӧм, дӧмлӧм, дыр 
новлӧмысла вӧсняммӧм, пемдӧм рӧма кышӧднысӧ.

Сёрнисикасъясын -шой суффикслы весьтас сулалӧ -т ӧ н  морфема: 
Шыр кокшӧнъяснас сыніс быдса сыв, дай суніс (Куратов, 1979:101).

Кокшӧн кывйӧн автор сетӧ юӧртӧмыслы омӧльтан рӧм: Шыр зэв 
вынтӧма пессьӧма кокъяснас, дыр кад чӧжнас сӧмын сыв мында и 
вермӧма уйнысӧ.

Абстрактнӧй кывъяс дінӧ содтысьӧн -тӧ н  сетӧ юӧртӧмыслы 
стиль боксянь уськӧдӧм рӧм, ыджыд выразительность: Велӧдчӧмшӧн 
пыдди ньӧръялін тэ (Куратов, 1979:88).

Морта нимвежтасъяскӧд йитӧдын -шӧн суффикс отсӧгӧн вись- 
талӧмыслӧн доныс торйӧн ёна усьӧ: Кӧть и мишӧн видзам деньгатӧ 
(Жилина, 1985:52) ‘ми, некытчӧ туйтӧмъяс, видзам жӧ сьӧмтӧ".

-Ина суффикс, кодӧн вӧдитчӧны войвыв сёрнисикасъясын, 
артмӧма рочысь пырӧм -иха мофемаысь. Сійӧн вӧдитчӧны нывбаба­
ясӧс нимтігӧн: рочика - роч нывбаба, коді олӧ комияс пӧвстын, шак- 
тарика - Шактаровлӧн гӧтырыс. -Ина суффикса кывйӧн нимтӧны 
йӧзӧс син сайын. Татшӧм суффикса кывъясыс сетӧны юӧртӧмыслы 
нейтральнӧй рӧм либӧ стиль боксяньыс омӧльтӧм, уськӧдӧм рӧм: 
Сюдбеика тай нин и обес рузяс сулалэ (КНЭ, : 145) 'Сюдбейлӧн 
гӧтырыс нин ӧдзӧсас сувтӧма’.

Кыпыд сьӧлӧм кылӧм чужӧ сэки, кор миянлы воӧны сьӧлӧм вылӧ 
висьталанторъясыс, найӧ нимкодьмӧдӧны миянӧс асланыс тырвыйӧ 
коланлуннаныс либӧ найӧ йитчӧмаӧсь сэтшӧм лоӧмторъяскӧд, кодъя­
сысь миянлы нимкодь (Ш.Балли, 1962:211).

Тырвыйӧ сьӧлӧм кылӧм тӧдчӧдӧны -иль, -ук, -ун, -ан, -инь, - 
ушк, -ова», -ой, -ӧ да мукӧд суффиксъяс, кодъясӧн торйӧн паськыда 
вӧдитчӧны фольлорнӧй жанръясын, йӧзкост сёрни стильын: Ручильӧй 
да кӧчильӧй (Войт. :3). Вӧркань! Менӧ, буракӧ, виччысьӧма. Но-о, 
кысук, мед ён кӧ. Ӧні тэнад пышйылӧма  (Шахов. : 16). -Ук лелькуй­
тан суффиксӧн ыдждӧдлӧ вӧралысь вӧрканьӧс, тайӧн сійӧ оз вермы 
кутны ассьыс нимкодьлунсӧ сыысь, мый веськаліс вӧркань кок туй 
вылӧ и регыд вермас кыйны дона куа пемӧсӧс.

Адресат дінӧ шыӧдчӧм костын да сёрнитан предметӧс нимтӧм 
костын эм дзескыд йитӧд. Зэв тӧдчанаӧн та боксянь верстьӧ мортлӧн 
ичӧт челядь дінӧ шыӧдчӧмыс. Коми кывйын эмӧсь аслыссикас эма­
кывъяс, кодъясӧн сӧмын вӧдитчӧны челядькӧд сёрниын: кекӧнь, ко­
конь, ляльӧ, льӧльӧ, -йӧв; попӧ- тӧдтӧм мужичӧй (СКЯ, : 156).

Ичӧтмӧдан суффикс -ӧ, коді содтысьӧ междометиеяс дінӧ, пемӧс- 
лэбачӧн лэдзӧм шыяс нимтысь кывъяс дінӧ, артмӧдӧ челядь сёрнилы 
лӧсялана кывъяс, кодъясын кылӧ пемӧсъясӧс пыдди пуктӧм, наӧн 
нимкодясьӧм: увӧ - пон, тпруӧ - вӧв, польӧ - порсьпи, кравӧ - рака, 
сильӧ - посни лэбач, мегӧ - ыж, тайтӧ - мӧс.

Ичӧтмӧдан суффикса кывъяс, кодъясӧн вӧдитчӧны верстьӧяс 
верстьӧяс дінӧ шыӧдчиганыс, сетӧны юӧртӧмыслы стиль боксянь 
тӧдчӧдӧм рӧм. омӧльтан донаӧс:

Тьӧт, но тьӧтӧ 'радейттӧм ань’.
Дядь, но дядьӧ 'тӧдтӧм мужичӧй’.
Норасьысь тьӧтӧтӧ да пач ломтысь дядьӧтӧ вина юӧмысь 

тодмышкалісны (Чушканзі).
Челядь сёрниысь босьтӧм кывъяс верстьӧ йӧз сёрниын векджык 

сетӧны юӧртӧмыслы увтыртан рӧм. на отсӧгӧн серамвыв лэптӧны 
юӧртанторсӧ: Депутаткаыд воис да, чайті, талун огӧ нин пондӧй 
тачкаӧн куйӧдтӧ кыскавны, а сійӧ ачыс, видзӧдӧй, кекӧньяснас жӧ 
куйӧдтӧ сӧвтӧ (Куратова, : 10).

Автор ассьыс геройсӧ дивитӧмысла ки пыдди иіуӧ_кекӧнь, со пӧ 
кутшӧм ичӧт вежӧра депутаткаыд. оз зіль бурмӧдны картаын уджсӧ. 
Льӧльӧтӧгыд челядьыдлӧн омӧля нюмыс петас (Чушканзі).

Пӧв пыдди льӧльӧ шуӧмӧн авторыс петкӧдлӧ челядьӧс йӧвнас 
удзӧдысь войтыр дінӧ вежавидзтӧмлунсӧ.

Татшӧма жӧ вӧдитчӧ Иван Вавилин кокӧ кывйӧн, кор серпасалӧ 
фашистъяслысь Сӧвет Армияысь пышйӧмсӧ: Кокӧ, кокӧ, котӧрт, 
котӧрт, да эн ыіав, кокӧ, кокӧ, котӧрт, котӧрт, кӧн снаряд оз 
гылав (Вавилин, :98).

Тайӧ кывбурсӧ поэт лӧсьӧдӧма нималана йӧзкост сьыланкыв вылӧ 
мыджсьӧмӧн, кӧні пӧчӧ пӧчӧн шуысьлысь кокъяссӧ корӧсьӧн 
пывсьӧдігӧн шуалӧ: Кокӧнь, кокӧнь, котрав, сэтӧра вӧръясті, мыр­
пома нюръясті, мамыдлы вай чӧд да пув (КС, :20).

Тайӧ поэтическӧй серпасыслы паныд сувтӧдсьӧ мӧд: шӧйӧвошӧм 
фашист - салдат оз тӧд, кытчӧ пышйыны сӧвет армияса снарядъясӧн 
лыйсьӧмысь. Тайӧ тешкодь серпасыс артмӧ челядь сёрниысь пыртӧм 
кывъясӧн верстьӧ морт йылысь юӧртӧмысла.

Сёрнитантор, кодӧн петкӧдлыссьӧ юӧртӧм дінас кыпыд либӧ ув­
тыртана видзӧдлас, вермас лоны и донъялана суффикстӧм. Сідз, шу­
ам, коми эмакывъяс, кодъяс нимтӧны вир-яйлысь кык ӧткодь юкӧн, а 
сідзжӧ налы вылӧ лӧсьӧдӧм паськӧм гозъяс, сулалӧны миян сёрниын 
ӧтка лыдын.

Такӧд йитӧдын ӧти ки, ӧти кок, ӧти сапӧг, ӧти кепысь да с.в. 
шусьӧны кипӧлӧн, кокпӧлӧн, сапогпӧлӧн, кепысьпӧлӧн. -Пӧв суффикс 
артмӧма асшӧр ‘джын ’ вежӧртаса ‘пӧв' кывйысь (ОФУЯ. 1974:2190).

Кор тайӧ -пӧв суффиксыс содтысьӧ сэтшӧм кывъяс дінӧ, кодъяс оз 
нимтыны вир-яй юкӧнъяс, сійӧ сетӧ юӧртӧмыслы донъялан рӧм: По­
сньыдик ӧшиньяса пӧлыньтчӧм керкапӧв сулаліс - Бисинлӧн коркӧя 
озыр овмӧсысь казьтылантор пыдди (Торопов. :19).

Керкапӧв кыв отсӧгӧн гижысь артмӧдӧ зэв ясыд серпас, кыдзи 
эндӧ коркӧя озыр овмӧс, кодысь кольӧма сӧмын керкаыс мукӧд кола­
на вӧчӧмторъястӧг: пывсянтӧг, гид-картатӧг, турун-пес лэбувтӧг, 
юкмӧс-струбатӧг. Налӧн абутӧмысь кажитчӧ, мый ачыс керкаыс 
кольӧма сӧмын джынвыйӧ.

-Пӧв морфема йӧзкост сёрниын вермӧ йитчыны вир-яй ӧтка юкӧн 
петкӧдлысь нимъяс дінӧ, сэки найӧ сетӧны юӧртӧмыслы соссяна рӧм: 
юрпӧла изки моз асывсянь бергала (В.Леканов. :27).

-Пӧв суффикс вермӧ сетны эмакывйысь! мӧд вежӧртас: ӧтласа 
тэчаслӧн торйӧдны позьтӧм юкӧн сэки сійӧ сідзжӧ вӧчӧ дзоньнас 
юӧртӧмсӧ паметьӧ колянаӧн: бать кокпӧв - дзик батьыс кодь’ (ныв- 
пи йылысь); юралысьлӧн веськыд кипӧв - ‘бур отсасьысь, зіль морт’.

-Улов суффикса эмакывъяс кутӧны ӧтувлун вылӧ индысь 
вежӧртас. Пырджык тайӧ кыв артмӧдан морфемаыс содтысьӧ ловъя 
эмакывъяс дінӧ: нывулов, зонулов, томулов, пӧрысюлов, поп-дякулов 
(ССКЗД). -Улов суффикс, буракӧ, тэчсьӧма кык юкӧнысь: -ул мый- 
лыкӧ подув *ф-у аіа, ӧткодялӧй :у«/иы/; рӧд, мортвуж’, артмӧма ‘у в ’ 
да т ы р’ юкӧнъясысь, тадзи жӧ удмурт кывйын: -ули- мортвуж’. - 
уле- утка котыр, дзодзӧг котыр’ (Кельмаков. :393), (Дополнение.

1975:42) и -ов < оі- признаклысь тырмытӧмлун петкӧдлысь суффикс: 
п'огоу, уіп'оу (Серебренников. 1963:171) эмакывъяс да кывбердъяс 
коми кывйын торъялісны сёрӧн, та вӧсна кыв артмӧдан суффиксъяс­
ын: налӧн ӧткодьӧсь (ОФУЯ. 1974:330), -ов < оі суффикс зэв пась­
кыда паныдасьлӧ и мукӧд финн-угор кывъясын кыдзи кыв артмӧдан 
морфема.

Эжва горувса сёрнисикасын -удов суффикслы лӧсялӧ вежӧртас: 
‘кодкӧ кодь, код вылӧ кӧ мунысь’. Шуам, зонулов - детинкаяс, кодъяс 
лоӧны нин гырыь зонъясӧн; пӧрысюлов - пӧрысьлань катовтчӧм вой­
тыр, но абу на пӧрысьӧсь (юӧртіс Г.А.Некрасова).

-Улов суффикс петкӧдлӧ ӧти сикаслуна, ӧткодьлунсӧ эмакывъяс­
лысь: пӧрысюлов - пӧрысьяс, кодъяс удитӧмаӧсь нин овны ассьыныс 
олан каднысӧ, на пиын томыс абу; гӧлюлов - этша эмбура-сьӧма вой­
тыр. на пиысь некод абу озырыс; томулов - сӧмын томъяс, некод на 
пиын абу дырджык олыштӧмаыс да с. в. Ми ого воӧй ӧти кывйӧ Г 
Федюневакӧд (1985:92), коді -улов морфема лыддьӧ артмӧмаӧн роч 
эмакывйысь, кодлӧн вежӧртасыс ‘чери чукӧр’. Тайӧ ньӧти абу 
эскӧдана, ӧти-кӧ. ни ӧти коми сёрнисикасын абу пасйӧма улов кыдзи 
рочысь пырӧм кыв. Кыйӧм чери чукӧрсӧ комияс важысянь нимтӧны 
кыйдӧсӧн (ССКЗД, КРС), тайӧ сідз гӧгӧрвоана, ӧд чери кыйӧм- 
вӧрасьӧм - комилӧн важъя кынӧмпӧт перйӧм ног. -Улов суффикс - 
ньӧти абу рочысь выльӧн пырӧм морфема, сійӧ зэв ёна и важысянь 
бергалӧ коми сёрниын, олӧма войтыр кывйын.

Оз позь и вежӧртас боксянь ӧтлааститны коми -улов суффикс да 
роч улов эмакыв. Коми -улов морфема артмӧдӧ ловъя войтыр котыр­
лысь нимъяс: челядюлов, зонулов, мужичӧюлов, кодъясӧс некыдз он 
вермы син водзад сувтӧдны вӧрзьӧдчытӧг куйлысь чери чукӧрӧн. 
Коми да роч кывъяслӧн виччысьтӧг ӧтмоз юргӧмыс оз сет некутшӧм 
веськыдлун вӧчны на костын кутшӧмкӧ йитӧд.

Тырмытӧмлунлӧн вежӧртас, коді тыдовтчӧ -улов суффиксын, сетӧ 
юӧртӧмыслы стиль боксянь тӧдчӧдӧм рӧм, кутшӧмакӧ увлань лэдза- 
наӧс: Вичкоад ӧні ӧдва-ӧдва морт дас сулалӧ, пӧрысюлов (Небдінса 
Виттор, 1962:454). Пӧрысюлов кывлы стиль боксянь нейтральнӧйӧн 
петкӧдчӧны кывъяс: олӧмаяс, пӧрысьяс: Олӧмаяс Куратов музей 
бердын котыртісны ветеранъяслысь хор (Ю Т ).

-Лун суффикс артмӧма лун эмакывйысь, сійӧ артмӧдӧ абсрактнӧй 
вежӧртаса кывъяс признак нимъясысь: бурлун бур; авъялун авъя; 
дыитун дыш; збойлун збой да с.в. Тайӧ морфемаа кывъясыс 
кутӧны стиль сертиыс нейтральнӧй рӧм. Корсюрӧ, медым ёнджыка

тӧдчӧдны кывбердысь артмӧм эмакывлысь рӧмсӧ, поэтъяс вӧдитчӧны 
-лун суффикстӧг^: Сійӧ (йӧра) менам бурӧ эскис (Юшков, :17). 
Уджӧ, бурӧ, мийӧ сибӧдісны Артеев гозъя быдтасъяснысӧ 
(В.Попов, :30).

Субстантивируйтӧм кывбердъяс -лун суффикстӧгыс шочджыка 
паныдасьлӧны сёрниын да выразительнӧйджыкӧсь.

Сложнӧй эмакывъяс, кодъясӧн нимтан муюгыдлысь нырвизь 
нимъяссӧ, пырджык артмӧны -ла суффиксӧн. Тайӧ суффиксыс со­
дтысьӧ сложнӧй кывлӧн бӧръя юкӧн дінас: рытыв-лунвывладор.

Стиль боксянь тӧдчӧдӧм могысь -ла суффикс вермӧ содтысьны 
сложнӧй кывлӧн кыкнан юкӧн дінас: Ягӧ воан мича югыднас нин, 
кӧнкӧ асывла-лунладорын вӧлисти на тільсъӧ-петӧ шонді (Торопов. 
:23).

Кыв артмӧдан -ла суффикссӧ сложнӧй кыв компонентъяс дінӧ 
содталӧмӧн (асывла-лунладорас) асыв-лунладорас пыдди гижысь 
быттьӧкӧ надзӧнмӧдӧ кадыслысь мунӧмсӧ, кор торйӧн нин кӧдзыд 
вӧрас, ставӧн виччысьӧны ывлалысь лун кежлӧ шоналыштӧмсӧ, а 
шондіыс оз и тэрмасьышт йӧз дінас.

Кывкӧрт/!

Эмакыв категорияяслӧн юӧртӧмсӧ стиль боксянь тӧдчӧдны эмӧсь 
позянлунъяс. Медым сёрнисӧ вӧчны выразительнӧйӧн, ӧти падеж 
пыдди вӧдитчӧны мӧдӧн:

нимтан падежа кыв вермӧ лоны керӧм-вӧчӧмлы субъектӧн, а мӧд 
эмакыв водзын сулалігӧн сійӧ му нӧ определение пыдди:

асалан падеж (адессив) пырджык тӧдчӧдӧ, кодлӧн тайӧ предме­
тыс. Сійӧ вермӧ вӧчны инверсия, кывбур просодияын вӧдитчӧны 
сійӧн.

Активнӧй билингвъяс газет-публицистика стиля гижӧдъясын зэв 
тшӧкыда вывтіасьӧны асалан падеж формаясӧн роч грамматика 
тӧдчӧм улын. Тайӧн найӧ дзугӧны коми кыв грамматикалысь тэчас­
ногсӧ.

элатив (босьтан) падеж предикат функцияын нимтанлы синоним 
Элатива формаыс тӧдчӧдӧ предметлысь пыр кутчысьысь признак, 
сійӧн и выразительнӧйджык;

веськыд объект пасйӧм могысь керан падежысь (аккузативысь) 
кындзи вӧдитчӧны сетанӧн (аллативӧн). Маркируйтӧм аккузатив

(кывйыла) маркируйттӧм (кывйывтӧм) серти субстантивируйттӧм 
эмакывъяслы сетӧ ыджыдджык экспрессия (тӧдчанлун);

ӧтвывтан падежӧ ловтӧм эмакывъяс сувтӧдігӧн ёнджыка 
тӧдчӧдӧны налысь юӧртӧмас рольнысӧ.

ылыстчан (эгрессив) да петан (элатив) падежъяслӧн матынӧсь 
функцияясыс. Ылыстчан петкӧдлӧ ылыстчӧмсӧ предмет веркӧссянь. 
а петаныс - предмет пытшкӧссянь Тайӧ аслыссикаслунӧн вӧдитчигӧн 
позьӧ ясыда донъявны висьталысьыслы висьталанторсӧ.

ина падеж артмӧдӧ синонимическӧй йитӧдъяс кывбӧра тэчасъ­
яскӧд. Кывбӧра формаыясыс кывбӧртӧмъяс сертиыс стиль боксньыс 
выразительнӧйджыкӧсь. Эмакывъяслӧн асалан категория (пассив­
ность) петкӧдлыссьӧ морта суффиксъясӧн. 2 да 3 морта ӧтка лыда 
суффиксъяс мунӧны кывпомса артикльяс пыдди Тайӧ аффиксъясӧн 
стӧчмӧдан морфемаяс пьщди вӧдитчӧмыс сетӧ пыртӧмыслы 
торйӧдана тӧдчанлун.

Асалан суффиксяслысь вежӧртассӧ вуштӧмыс (десемантирование) 
вӧчӧ субстантивируйтӧм кывъяссӧ, кодъяслӧн абуӧсь определениеяс, 
стиль боксянь центральнӧйӧн, терминъяс сямаӧн.

Асалан суффиксъяс ворсӧны стӧчмӧдан, торйӧдан роль. Роч грам­
матика тӧдчӧм улын найӧс сёрниысь эновтӧмыс стиль боксянь 
юӧртӧмсӧ вайӧдӧ ылӧдӧмӧ.

Лыд формаяслӧн стиль боксянь тӧдчӧдӧмыс тыдовтчӧ сыын, мый:
- уна лыдӧ вир-яй юкӧн нимъяс сувтӧдӧмӧн сёрнитысь тӧдчӧдӧ 

мортлысь ыджыдджык кыпыдлун, ёнджыка мудзӧм, нимкодясьӧм да 
св.:

- уна лыд пыдди эмакыв ӧтка лыдӧ сувтӧдӧмӧн автор дженьыддд- 
жыка висьталӧ мӧвпсӧ, бурджыка подувтӧ шуӧмторсӧ;

- лыд тӧдчӧдысь кывъяс бердӧ сувтӧдігӧн роч грамматика тӧдчӧм 
улын уна лыда эмакывйӧн вӧдитчӧмыс вӧчӧ юӧртӧмсӧ кузьджыкӧн, 
унджык слогаӧн, юӧртӧмыслӧн вошӧ дженьыда шуанногыс.

Кыв артмӧдан суффиксъяслӧн эмӧсь юӧртӧмсӧ стиль боксянь 
тӧдчӧдан позянлунъяс:

- сёрнитанторйӧн нимкодясьӧмыс петкӧдлыссьӧ -инь, -ук, -иль, -ӧ 
да мукӧд ичӧтмӧдан суффикс отсӧгӧн, юӧртӧм дінӧ веськодьлун 
петкӧдлӧм могысь тшӧкыда вӧдитчӧны -ика, -поз, -пов, -улов, -шой, 
-тӧ н  да мукӧд суффикс отсӧгӧн;

- лелькуйтан вежӧртаса -тор суффикс, кодӧс содтӧны абстрактнӧй 
эмакывъяс дінӧ, сетӧ юӧртӧмыслы увтыртан рӧм;

- ііи суффикс пемӧс-чери нимъяс дінӧ содтӧмӧн коми вӧралысьяс 
тӧдчӧдӧны ассьыныс вежавидзӧмнысӧ, ошйысьтӧмлуннысӧ;

- челядь сёрниысь кывъясӧн верстьӧ йӧз ас костаныс вӧдитчӧны 
кодӧскӧ увтыртӧм могысь омӧля кодӧскӧ донъялӧм могысь;

- кывберд кыв артмӧдан суффикстӧг эмакыв пыдди шуӧмӧн 
юӧртӧмсӧ вӧчӧны паметьӧ колянаджыкӧн;

- кыв артмӧдан суффикс сложнӧй кывлӧн кыкнан юкӧнӧ содтӧмӧн 
сёрнитысь вермӧ петкӧдлыны керӧм-вӧчӧмлысь надзӧн мунӧмсӧ.

КЫВБЕРД

Коми кывсикасъяс пиысь пыртӧмыслы медся ёна экспрессия^ 
сетысьыс - кывберд, коді оз сӧмын инды логика тӧдчӧдысь 
мытшӧдъяс вылӧ. Кывберд сетӧ сёрнитысьсӧ да сёрниногсӧ донъялан 
содтӧд рӧмъяс, коді шусьӧ коннотацияӧн (Шендельс, 1970:36).

Коми кывбердъяс ингерентнӧй сямаӧсь, мукӧд кывъяскӧд йитӧдын 
налӧн тыдовтчӧ уна сикас рӧм, кор кывбердъяс артмӧдӧны мукӧд 
кывсикасъясысь кыв артмӧдан да форма артмӧдан суффиксъяслӧн 
вариантъясӧн, кор кывбердъяс сувтӧдӧны ӧткодялан тшупӧда формаӧ

Кыв артмӧм. Коми кывбердъяслӧн эмӧсь варианта формаяс, 
кодъяс отсӧгӧн позьӧ донъявны ассьыс висьталӧмсӧ. Татшӧм вариан­
та формаа кывбердъяс лыдӧ пырӧны -и да -ыд суффикса кывъяс: 
вӧсни, но вӧсньыдь ӧтувъя перым вуж -*\>ахп, манси - \’ахеп; векни, но 
векньыд, венг. - уекопу; посни, но посньыд,. удм. - пичи, эст. -_реепіке, 
фин. - ріепі, венг. - рісхі (КЭСК).

Ставным кепысьтӧм вӧлім, кокни шынеляӧсь гортлань тӧлім 
(В.Лыткин, 1985:113). Усьӧма небыдик лым, кокньыдик тӧв ко'дь, 
тӧкӧтьӧ му бердас инмӧ (В.Лыткин, 1985:53). Воддза сёрникузяас 
кокни' кывбердыс -и суффикса, сійӧ мунӧ шынель кывлы определе­

ние пыдди, выразитана могыс сылӧн этша, лыддьысьысьлысь 
видзӧдлассӧ сійӧ оз кыскы, ӧд поэтлы ёнджыка колӧ тӧдчӧдны, мый 
геройясыс кепысьтӧмӧсь. Мӧд сёрникузяас кокньыдик кывйыс - 
стиль боксяньыс тӧдчӧдӧма. Тайӧ юӧртӧмас авторыс паськыдджыка 
серпасалӧ лымсӧ, коді тӧв кодь кокньыдик, муртса му бердас инмӧ.

Веркӧса кӧ видзӧдлыны, тайӧ кывъяссӧ позьӧ лыддьыны абсо­
лютнӧй синонимъясӧн Но -ыд суффикса кывбердъяс -и суффиксая- 
сыь выразитанаджыкӧсь. Тайӧ подулавсьӧ сійӧн тшӧтш, мый димину­
тивной формаяс артмӧдігӧн донъялан вежӧртаса суффиксъяс со-

дтысьӧны -ыд, а оз -и формаа кывберд дінӧ: кокньыдик\ а абу кокни- 
ник, вӧсньыдик, а абу вӧсниник.

Меліник, уліник кывбердъяс дінӧ -ник суффикс содтысьӧ -и вылӧ 
помасьысь кывдінӧ. тайӧ кывбердъяслӧн эз кольны -и- да -ыд суф­
фикса кыв формаясыс.

Комиын моз жӧ и рӧдвуж эст кывйын ӧткымын кывбердын вежлӧг 
серти вежласигӧн генитив формаын содтысьӧ -сіа суффикс, коді 
артмӧма коми -ыд суффикскӧд ӧти вужйысь.

Ӧткодялӧй:
нимтан генитив вежӧртас коми

Неіе Иеіесіа югыд югыд
Іапе І  ст сі сі а ыркыд ыркыд
коіе кок  сіа кодзыд кӧдзыд
ріте рітесіа пемыд пемыд
ааіе заіеӧа веськыд веськыд
аііе хііісіа шьиіьыд шыльыд
Іоге Іогес/а лӧсьыд чорыд
Іите Іитесіа сьӧд тамыш.

Эст кывъясын нимтан падежын качествоа кывбердъяс петкӧдчӧны 
стиль боксянь нейтральнӧйӧн. найӧ -(Іа кыв артмӧдан суффикссӧ 
босьтӧны сӧмын генитив пыдди, сы дінӧ содтысьӧны косвенной 
вежлӧг суффиксъяс, уна лыдаӧн суффикс -і (Валмет, 1981:63), -сіа 
суффикса кывбердъяс петкӧдчӧны выразительнӧйджыкӧн. 
тӧдчанаджыкӧн.

Лив кывйын -сіа, -ііе суффикса кывбердъяс: рітсіе пемыд, 
синтӧм’, иаісіа 'югыд. еджыд', яа'^ёе тшӧкыд, сук’ да мукӧд (Ваяри. 
1975:22), кӧть и оз паныдасьлыны -ііа, -сіе суффикстӧгыс, но найӧ зэв 
матынӧсь артманног боксяньыс коми кывбердъяс дінӧ: 

вольк (вым.) - волькыд (л.) 
тшӧк (иж.) - тшӧкыд (скр.) (ССКЗД) 
дуб (пӧвс.) - дубыд (вс.лл.) 
дыш (пӧвс.) - дыгыд (вс..иж.) (ССКЗД).

Тайӧ кывъясас суффиктӧм формаясыс сулалӧны паныд -ыд суффик- 
саяслы, кодъяс вежӧртас да стиль боксянь тӧдчӧдӧмаджыкӧсь.

Ӧткымын пӧрйӧ донъялан суффиксъяс содтысигӧн -ыд морфема 
да сылӧн вариант -ӧд бӧр воӧны сэтшӧм кывбердъяс дінӧ, кодъяслӧн

стиль боксянь нейтральнӧй формаыс ӧти слога: ён, но ёныдик; рам, 
но рӧмыдкодь.

Сернисикасъясын -ыд суффикса кывъясӧн вӧдитчӧны ёнджыка. 
Ӧткодялӧй: гӧрдыд, косыд, пелькыд (Жилина, 1985:53), литературнӧй 
кывйын налы весьтас сулалӧны суффикстӧмъяс: гӧрд, кос, пельк...

Ӧти серникузяын кӧ вӧдитчӧны -ыд суффикса да суффикстӧм вариан­
та кывбердӧн, сэк юӧртӧмыс артмӧ выразительнӧйджыкӧн: тіян рам и 
миян рамыд детинаыс (иж ). Кык варианта рам да рамыд кывбердъяс 
паныд сувтӧдігӧн тӧдчӧдӧны -ыд формаа кывлысь выразительностьсӧ: 
Сьӧд синма, косӧдіник Тынбай вӧлі мича челядь кодь чужӧмнас (Изъю­
ров, 1975:13). Косӧдіник мортыд дыр оз пӧрысьмы (Лыюров,: 14).

Тайӧ сёрникузяас косӧдіник кыв мунӧ косіник пыдди Тайӧ кывйыс 
кыскӧ лыддьысьысьӧс ас дінас вичч’ ісьтӧм форманас.

Увтыртан рӧм сетӧ -ыд суффикс, кор сійӧ паныдасьӧ орччӧн босьтӧм 
кывъясын: кыпыд-лыпыд ‘кокни сяма'. Кокни олӧмсьыс Тамара нэмсэ 
кыпыд-лыпыд (иж) Кыпыд кывлӧн кыввужйын кьт-авны, а льтыд кыв 
артмӧма лыбны пыжлы ва вылын вӧйтӧг сулавны’.

Тайӧ -ыд суффиксыс, кодӧс сувтӧдӧма орччӧн сулалысь ӧткодь 
вежӧртаса кывбердьясӧ сетӧ дзоньнас юӧртӧмыслы увтыртан рӧм

Кывбердъяслӧн ичӧтмӧдан суффикс -ик артмӧдӧ вариантъяс: -ник, - 
•шик, тайӧ вариантъясыс петкӧдчӧны торъя сёрни шьис кытшын -Ик 
суффикс содтысьӧ пырджык согласнӧйӧн помасьысь кык слога кывдінӧ: 
еджыд - еджыдик; кӧдзыд - кӧдзыдиник. Ӧти слога кывдін кӧ помасьӧ 
согласнӧйӧн, сэки сы дінӧ содтысьӧ -иник суффикс: ёсь - ёсиник, сьӧд - 
сьӧдіник да с. в Кык слога кывдін кӧ помасьӧ гласнӧйӧн, сэки сы дінӧ 
содтысьӧ -ник суффикс: мича - мичаник, муса-мусаник, мелі - меліник, 
улі -уліник да с.в.

Тайӧ пӧрйӧ -инь да -нь юкӧнъяс слог тыртан шыяс пыдди мунӧны, на 
отсӧгӧн нюжӧдӧны кывбердлысь кузьтасӧ, медым кывйыс юргис 
лӧсьыдджык, медым орччӧн эз веськав кык гласнӧй шы: мича-н-ик; ёс- 
ин-ик.

Рӧдвуж финн-угор кывъясысь позьӧ жӧ аддзыны татшӧм сикас тэ­
часъяссӧ. Шуам, эст кывйын піііщипе ‘татшӧм’, ті$аи^ипе ‘кутшӧм’ 
(Т атт , 1974:332), артмӧмаӧсь ӧти слога ті ‘тадз’, ті$ мый’ кыв­
вужйысь, код дінӧ содтысьӧ хи^ипе ‘сикас’ вежӧртаса суффикс пыдди 
муныськыв.

Венгр кывйын Шсхосіа коді’ да тісхосіа мый’ юалан кывъяс 
артмӧмаӧсь /сі коді’ да ті мый’ нимвежтасысь, на дінӧ содтысьӧ

суффикс туйӧ мунысь сзсніа кыв, кодлӧн вежӧртасыс матын сла­
вянскӧй чудӧ шемӧс’ кыв дінӧ (Майтинская. 1965:194).

Торъя роль ворсӧ кывбердлӧн ичӧтмӧдан суффикс и мукӧд кывъя 
йӧз сёрниын. Дзик мӧдног кывсьӧ Іеріу’ кывберд серти тшӧтш 
тӧдчӧдӧ шоныдлысь ыджыдджык тшупӧд, но юӧртӧ тшӧтш и сьӧлӧм 
вылӧ воӧм. Ми шуам тайӧ кывсӧ, кор миянлы лӧсьыд сьӧлӧм выла­
ным, іеріоуску' кывбердлӧн эмоциональнӧй рӧмыс петкӧдлыссьӧ кыв 
артмӧдан суффиксӧн (Мазетиус, 967:457).

Тадзикӧн тшӧтш -иник суффикс вермӧ юӧртны сосяна вежӧртаса 
положительнӧй рӧм, кор найӧс паныд сувтӧдӧны ичӧтмӧдан суф­
фикстӧм положительнӧй вежӧртас кутысь кывбердъяс.™.

Татшӧма паныд сувтӧдӧмысь положительнӧй рӧма кывбердъяс 
контекстын кутӧны увтыртан рӧм: До об со гӧгрӧс дон чужӧма Маня 
дінас косіник-сьӧдіник Чуд Ӧльӧксан брынсъялӧ, меліа нюмъялӧны 
ӧта-мӧдныслы (Торопов, :20).

Тайӧ сёрникузяас гижысь вӧдитчӧ гӧгрӧс - дон кывбердъясӧн, 
кодъяс отсӧгӧн серпасалӧ нывлысь чужӧмбансӧ. Тайӧ эпитетъясыслы 
паныд сувтӧдӧма ичӧтмӧдан суффикса признак петкӧдлысь кывъяс: 
сьӧдіник, косіник. Тайӧ кывбердъяслы ичӧтмӧдан суффикс -иник 
сетӧ лелькуйтан рӧм. Чуд Ӧльӧксанӧс пыдди пуктан ру. Гӧгрӧс - дон 
кывъясӧн нейтральнӧя вӧдитчӧмла найӧ оз сетны некутшӧм сьӧлӧм 
вылӧ воӧдан рӧм ныв чужӧмбанлы, лыддьысьысьлы кажитчӧ, мый 
ныв вывтіджык гӧгрӧс чужӧма, вывтіджык зэлыдӧсь сылӧн банъясыс.

Стиль боксянь тӧдчӧдӧмаӧн тыдовтчӧны кывбердъяс, ичӧтмӧдан 
суффиксыс кодъяслӧн артмӧма кык морфема ӧтлаӧдӧмысь: Наденька 
миян зэв на омӧлик, нинӧм на оз гӧгӧрво (Федоров. :53). Стиль бок­
сянь тӧдчӧдӧм кывберд ичӧлик сувтӧдӧма нейтральнӧй ичӧт кывберд 
пыдди. Медым петкӧдлыны, кутшӧм муса бать-мамныслы нывныс. 
‘ичӧт ’ кывберд дінӧ содтӧмаӧсь кык суффикс, кыкнанныс лелькуйта- 
наӧсь: -иль, кодӧн вӧдитчӧны эмакывъяс артмӧдігӧн, шуам кӧч - 
кӧчиль, руч - ручиль, а сідзжӧ кывбердъяслысь ичӧтмӧдан суффикс - 
ик.

Стиль боксянь тӧдчанаӧн петкӧдчӧны шочджыка паныдасьлысь - 
индін, -индзик суффиксъяс, кодъяс паськыда вӧдитчана -ник, -иник 
суффиксъяслы синонимъяс пыдди. Локтас омӧлиндзик Ласей, Пес 
поткӧдлысь, ва нольысь (Куратов. 1970: 116).

-Кыдзик суффиксӧн поэтыс тӧдчӧдӧ Ласейлысь ёна омӧльтчӧм 
вир-яйсӧ, сьӧкыд быдлунъя ывла выв уджысь да омӧль сёян-юанысь 
мортлӧн дзоньвидзалуныс бырӧма, сійӧс жалитӧмӧн поэт вӧдитчӧ -

индзик суффикса кывбердӧн. Сӧмын тай буриндзи пон вӧлӧма 
Емельыс, дыр мысти нурыс пон (Юшков, 1979:68). Ичӧтмӧдан - 
индін суффиксыс тані оз стӧчмӧд качестволысь рӧмсӧ, сы отсӧгӧн 
автор тӧдчӧдӧ герой вылӧ дӧзмӧмсӧ: Збыльвывса пон моз дыр мысти 
усьласьӧ морт вылад пӧ Емельыс.

-И суффикса ина вежӧртаса кывбердъяс мунӧны синонимъяс пыд­
ди наречиеяслы, кодъяс артмӧмаӧсь кывбердъяскӧд ӧти кыввужйысь - 
ын суффиксӧн: вылі - вылын, пыді - пыдын, улі - улын да с.в. Ям­
щикъяс водзвыв кыскалісны ыліджык керъяссӧ индӧминӧ, матынд- 
жыкъяссӧ асьным новлім пельпом вылын (И.Торопов, 1986:11). 
Ыліджык кывбердӧн тӧдчӧдӧма предметлысь признаксӧ, а матынд- 
жыкъяссӧ кывйӧн пасйӧны предметлысь инсӧ, тайӧ кадакывберд 
дінас вӧзйыссьӧ куйлысь причастие. Но авторыс субстантивирутӧма 
кадакывбердсӧ, сійӧ вежӧ кыв формасӧ синонимӧн, медым 
мынтӧдчыны ӧткодь кывсикасъясысь: ыліджык керъяс - матіджык 
керъяс, медым абу кыкысь шуны керъяс кывсӧ. Грамматическӧй 
синонимӧн вӧдитчӧмла лои видзтӧма юӧртан позянлунсӧ, юӧртӧмыс 
лои дженьыдджык, выразительнӧйджык, сэні лои мынтӧдчӧма ӧтмоз 
юргысь кыв формаясысь.

Коми кывйын кывбердъяслы синоним пыдди вӧдитчӧны кос­
веннӧй вежлӧга эмакывъясӧн. Тшӧкыда кывберд вежӧны петан 
вежлӧга кывйӧн: Пажнайтісны сола сирысь чериняньӧн (Юшков, 
1972: 272).

Комиӧн пырджыка вӧдитчӧны -а суффикса кывбердӧн, кор 
юӧртӧны сы йылысь, мыйысь вӧчӧма сёянторсӧ: яя шыд, пувъя шань­
га, йӧла рок. Вайӧдӧм сёрникузяас Г.Юшков чери-нянь стӧчмӧдӧм 
могысь вӧдитчӧ петан вежлӧга сирысь эмакывйӧн, а оз сира кыв­
бердӧн, ӧти-кӧ, сира кыв мунӧ смолистой кывлы омоним пыдди, мӧд- 
кӧ, сир кывлы определение пыдди мунӧ сола кывберд, коді -а суф­
фикс отсӧгӧн артмӧма сов эмакывйысь. Кык ӧткодь суффикса кыв 
сёрникузяын орччӧн сулалігӧн вӧчисны эськӧ юӧртӧмсӧ гажтӧмӧн.

Медым мичаджыка юргис сёрникузяыс, кывберд пыдди 
вӧдитчӧны петан вежлӧга эмакывйӧн и мукӧдпӧрйӧ: Лок, зараваысь 
ырӧшӧн юктӧда (Юшков, :38). Зарава кыв ачыс помасьӧ -а шыӧн, 
содтан кӧ сэтчӧ кыв артмӧдан су ффикс -а, кывбердыс кутас помасьны 
кык -а-ӧн. Сійӧ оз мичаа юргы, сійӧн авторыс сувтӧдӧ тайӧ кывсӧ 
петан вежлӧгӧ, сылӧн вежӧртасыс оз вежсьы, а юрганногыс мичаммӧ.

А шкапын шогсьӧ шӧвкысь платтьӧ,
Да веськодь, ӧшалӧ кӧть оз (Мальцев, 1985: 20).

Шӧвкысь кывсӧ поэт сувтӧдӧ петан вежлӧга сы могысь, медым 
вӧлі кывбур визьын колана мында слог. Тайӧ формаыс вырази­
тельнӧй. Сы отсӧгӧн тӧдчӧдсьӧ, мыйысь вурӧма платтьӧсӧ, а ӧти 
сайын и сійӧ, мый платтьӧыс - кыпыд здукъясӧ пасьтавлӧм могысь 
Нимтан вежлӧга шӧвк форма серти шӧвкысь вежлӧгыс - тайӧ контек­
стас паметьӧ колянаджык. шочджыка сёрниын паныдасьлӧмысла.

Элатив формаа эмакывъясӧн относительнӧй кывбердъяслы сино­
ним пыдди вӧдитчӧны торйӧн ёна газетнӧй публицистика 
гижӧдъясын

Комиын ӧд. кыдзи и рӧдвуж финн-угор кывъясын, определяйтысь 
кывъяс сулалӧны определяйтан водзын, кор относительнӧй опредеде- 
ниеыс некымын, сэки налысь форманысӧ вежлалӧны синонимъясӧн, 
медым мынтӧдчыны ӧтмоз юргысь кыв формаясысь: "Сыктывкар" 
совхозысь Кӧджпон отделениеса механизаторъяс керкаса гӧрд 
пельӧсын сьыліс ветеранъяслӧн хор (Ю.Т.).

-Ысь суффикса эмакывъясӧн определение пыдди ёна вӧдитчӧны и 
мукӧд рӧдвуж кывъясын, шуам, удмурт кывйын, кӧні публицистика 
да делӧвӧй сёрни стильясын тшӧкыда паныдасьлӧны -ысь суффикса 
эмакывъяс (ГСУЯ, 1962:200). Сарайлысь санаторной школаэ ше- 
деменым, удмурт кылэз одиг ар но жыны гинэ дышети ( Дась пу) - 
‘Сарапулов санаторнӧй школаӧ веськалӧм вӧсна ме удмурт кывтӧ 
сӧмын арӧн-джынйӧн сӧмын и велӧді’. Гӧрӧдысь школаын но удмурт 
кылын радиопередача лэсьто? (Дась пу) - карса школаын тай. 
вӧлӧм, удмурт кывйӧн радиопередачатӧ вӧчӧны?’

-А суффиксӧн ӧнія коми кывйын позьӧ артмӧдны кывберд пӧшти 
быд эмакывйысь. Йӧзкост серни стильын да художествоа гижӧдъясын 
эмакывъясысь артмӧм -а суффикса асалан вежӧртас кутысь кыв­
бердъяс, кор найӧ мунӧны субъект пыдди, вермӧны сетны 
юӧртӧмыслы выразительнӧй рӧм: Воліс пистолетаыс да чорыда 
тшӧктіс, мед став вӧрсӧ вӧлі мичаа пӧрӧдӧма (Торопов. :23).

Стиль боксянь тӧдчӧдӧмаӧн петкӧдчӧны относительнӧй кывбердъ­
яс, кодъяс артмӧмаӧсь соматическӧй вежӧртаса эмакывъясысь да 
сёрникузяын мунӧны субъект либӧ предикат пыдди: юра, но прӧсуж, 
вежӧра (нейтральнӧй рӧма кыв); вома, но видчысь (нейтральнӧй). 
асныра, но кывзысьтӧм (нейтральнӧй)

Татшӧм кывбердъяс Дінӧ вермӧны содтысьны найӧс гӧгӧрвоӧдысь 
кывъяс, тайӧ вӧчӧ юӧртӧмсӧ тӧдчанаджыкӧн: асӧдзыс юра - асьсӧ 
сӧмын радейтысь, нитш юра. бӧб; паськыд вома - сӧрысь; чӧскыд 
вома - писка; топыд вома - сёрниттӧм да с.в. Стиль боксянь

тӧдчӧдӧм татшӧм кыв тэчасъяссӧ окотапырысь лӧсьӧдӧны гижысьяс, 
медым артмӧдны паметьӧ колян серпасъяс, шуам: джын вома 
(Г.Юшков, : 111), кын вома (Н.Куратова, : 13), няр вома (Е.Рочев, : 15), 
музыкальнӧй пеля (Ю Т ).

Эмакывйысь -а суффиксӧн артмӧм кывбердъяс торъялӧны асла­
ныс экспрессияӧн: И Самарин сэки долыдджык лолі, мичаліс 
сьӧлӧмыс, кӧть и кытшола туй ковмыліс корсьны (Юшков, :90).

Тайӧ сёрникузяас кивывджык вӧдитчыны кытшола кывбердӧн, а 
абу кытшов_эмакывйӧн. Кытшола туй тэчасӧн автор вермӧ серпа- 
саӧнджык петкӧдлыны туйлысь сьӧкыдлунсӧ.

Комическӧй эффект артмӧдӧм могысь йӧзкост сёрни стильын да 
художествоа гижӧдъясын вӧдитчӧны аснима эмакывъясысь -а суф­
фикс отсӧгӧн лӧсьӧдӧм кывбердъясӧн: Мамӧ печканӧн петіс, а Ванна 
кампетсӧ сьӧрсьыс босьтіс (Илля Вась, :98).

Поэзия кывйын паныдасьлӧны -а суффикс отсӧгӧн артмӧдӧм ин­
дивидуальной нога кывбердъяс. На отсӧгӧн авторъяс зільӧны 
петкӧдлыны матігӧгӧрсӧ кыпыда аддзӧм нысӧ, тавтологическӧя пред­
мет признаклысь ыдждасӧ тӧдчӧдны: Гашкӧ, вӧлі лӧня вӧрыс меным 
висьтъяс йӧлӧгаӧн (Тима Вень, :20).

Тайӧ сёрникузяас лӧня кывбердыс артмӧма лӧнь кывйысь, сійӧ 
ачыс нин кывберд: лӧнь вӧр, и тайӧ выль кывбердыс эскӧданаджык 
петкӧдлӧ, мый автор аддзӧ вӧрсӧ кыдзи сійӧс гижны ышӧдысь 
ӧшмӧсӧс.

Гӧрда олӧмыслӧн шонді
Чужӧмсяньыд тэнӧ шонтӧ (Юшков, :50).
Кывберд артмӧдысь -а суффикс тавтологическӧя содтысьӧ качест­

во нимтысь гӧрд кыв дінӧ, тайӧ выль кывнас сійӧ артмӧдӧ синоним 
сӧветскӧй, шуда, личыд, бур кывъяслы. Комиын гӧрда кыв паны­
дасьлӧ лӧза-гӧрда карандаш сяма кывтэчасъясын, кӧні -а -кыка 
лыдаӧн архаическӧй суффикс, коді паныдасьлӧ ая-пиа^ныла-зонма 
кодь кыв тэчасъясын.

Поэтическӧй неологизмъяс чужӧны кыдзи эстетическӧя подулалӧм 
выль кывъяс. Налӧн тӧдчана признакыс - вичысьтӧмлун, ве­
лавтӧмлун, мукӧдысь торъяланлуныс (Мукаржовский, 1932:246).

-А суффиксӧн артмӧм кывбердъяс босьтӧны ыджыд тӧдчанлун 
коми кывйын, найӧ зэв дженьыдӧсь, серпасаӧсь, выразительнӧйӧсь. 
Найӧ тшӧкыда субстантивируйтчӧны, гӧгӧрвоанаӧсь определитана 
кывтӧгыс: вӧла, вӧла-доддя, пыжа, кӧра - доддялӧм кӧръяс кыскӧны 
дадюв, кӧні пукалӧ морт...

Роч вылӧ татшӧм кывбердъяс^ вуджӧдігӧн ковмӧ вайӧдны некы­
мын кыв либӧ дзонь сёрникузя (Г.Федоров, 1986:11).

Ӧткымын пӧрйӧ -а суффикса кывберд мунӧ -ӧсь- суффиксалы 
синоним пыдди. Кӧть -ӧсь суффикса кывбердъяслӧн медшӧр 
вежӧртасныс - индыны сы вылӧ, мыйӧн вевттьысьӧма мӧд пред­
метлӧн веркӧсыс, шуам: чӧдъя ляза но чӧдйӧсь вомдор, сьӧмъя чери, 
но сьӧмйӧсь ки, векжӧ -ӧсь суффикса качество петкӧдлысь уна кыв­
берд индӧ сы вылӧ, мый предметыс тырвыйӧ эм мӧд предмет, кодӧс 
пасйӧма кыввужйын (Серебренников. 1963:198): виддзыс мыръя, но 
виддзыс мырйӧсь; вӧрыс ошка, но вӧрыс ошкӧсь, керкаыс номъя, но 
керкаыс номйӧсь. Лыддьӧдлӧм примеръясас -ӧсь суффикса кыв- 
бердъясыс выразительнӧйджыкӧсь, найӧ тӧдчӧдӧны признаксӧ ёнд­
жыка, наын бурджыка тыдовтчӧ, кутшӧма висьталысьыс донъялӧ 
юӧртанторсӧ.

-Том суффикса кывбердъяс -а суффиксалы антонимъяс: гажтӧм, 
но гажа. Корсюрӧ -том суффикс висьталан дорас сёрнитысьлысь 
отношение петкӧдлӧм могысь содтыссьӧ сэтшӧм кывъяс дінӧ, кодъяс 
каритивнӧй суффикстӧг нин индӧны признакӧн абутӧм вылӧ.

Ӧд метӧг тырмӧ лимзалысь да няргысь,
Код водзвыв нюлӧ абутӧм на дой (А.Ванеев, :50). Тайӧ примерас 

абутӧм кыв артмӧма абу соссьӧмыд -том суффиксӧн, коді ворсӧ оз 
семантика тӧдчӧдан, а стиль боксянь тӧдчӧдан роль, ӧд тані экспрес­
сивнӧя петкӧдлӧма абутӧмлунсӧ абу сӧмын признаклысь, но и пред­
метыслысь ассьыс абутӧмлунсӧ. Тайӧн ёнмӧдсьӧ висьталӧм дінас 
негативнӧя видзӧдлӧмыс. Шуштӧм вӧт песовтіс Петыр Васьӧс 
(А.Ульянов. :40). Ӧнія коми кывйын шуштӧм кывберд -том кари- 
тивной суффикстӧг оз нин паныдасьлы. Но рӧдвуж удмурт кывйын 
шуш кыв паныдасьлӧ, сылӧн вежӧртасыс: мисьтӧм, зывӧктана, 
повзьӧдчана (УРС, 1983:511), финн-угор кывйын эм хааяіа няйт, 
зывӧк’ вежӧртаса кывберд (ФРС, 1975:542).

Комиын шуш кыв форма -том суффикстӧгыс войдӧр вӧлӧма жӧ. 
та вылӧ индӧны шушкыль кылъя (лл., печ.), шушкыль кывъя (л., об., 
скр.), шушкыль кыла (вс., ив ), иіушкиль кыла (вв., уд.), шушмьиіь 
кьиіа (вым., иж ), шепелявый, сюсюкающий, косноязычный, шам­
кающий’ (ССКЗД). Сэні ясыда торъялӧны шуш кыввуж да -к, -м, - 
ылі., -иль кыв артмӧдысь суффиксъяс. Тайӧ кывтэчасъясын шуш 
кыввуж петкӧдлӧ гӧгӧрвотӧм сёрни да матын шог. гажтӧм оланру 
вежӧртаса кывъяслы.

Вермас лоны, шуштӧм кыв торъяліс шуштӧм-гажтӧм зумыд 
кывтэчасысь, коді войдӧр юргӧма кыдзи иіуш-гажтӧм кывтэчас, 
кӧні торъя юкӧнъяс вынсьӧдӧмаӧсь ӧта-мӧднысӧ.

Бӧрынджык мӧд кыв формаыс тӧдчис воддзаыс вылӧ, и сійӧ 
тшӧтш кутіс шусьыны -том суффиксӧн, артмис пытшкӧсса рифма.

Вочасӧн асшӧра вӧдитчигӧн шуштӧм кывбердлӧн -том суффиксыс 
кутіс гӧгӧрвосьыны эз кыдзи соссяна морфема, а кыдзи тӧдчӧдана, 
абутӧм кывйын моз.

Тадзикӧн, воддза туш кыв форма пыдди комиын сӧвмис сылӧн 
выразительнӧйджык вариант, -тӧм суффиксыс стиль боксянь тӧдчӧдӧ 
тайӧ кывсӧ.

Емваса сёрнисикасын гажтӧм кывлы эм синоним - вӧрастӧм 
‘повзьӧдлана’. Тайӧ экспрессивнӧй кывбердыс - этимологиясӧ 
воштӧм кыв. Сійӧ каритивнӧй суффикстӧгыс оз нин бергав, но зумыд 
кыавтэчасъясын вор кыв юкӧныс гӧгӧрвоӧдӧ сёрни: кыввор (сёрнит­
ны кужӧм); вом вӧрӧн быдлаӧ сибалан (Сорвачева, 1977:74); вормеч- 
чыны (иж.) - 'заводитны сёрнитны’.

Ӧткодялан кывбӧръяса кывбердъяслӧн вермӧны лоны вариантной 
формаяс. Шуам: чунь кыза, но чунь кызатэм шорэм вундіс (иж ), 
'быдса чунь кыза вундіс шӧрӧмсӧ', ки пыдӧс пасьта, но: ки пыдӧс 
пасьтатӧм вурыс пуксьӧма(уд.).

Тайӧ примеръясын -тӧм, -тэм суффиксъяс абу соссянаӧсь. Кыв 
тэчасъяс: чунь кызатӧм шӧрӧм, ки пыдӧс пасьтатӧм вурыс - кари­
тивнӧй суффикс отсӧгӧн кутӧны шензяна коннотация, сійӧн эмфати- 
ческӧя петкӧдлыссьӧ сёрнитысьыслӧн юӧртӧмсӧ донъялӧмыс.

Кыдзи тыдовтчӧ, кывбердъяслӧн деривационной формаяс 
артмӧдӧны мӧда-мӧдныскӧд синонимъяс, кодъяслӧн тыдовтчӧны 
стилистическӧй рӧмъям. Юӧртӧмыслы экспрессия^ вермӧны сетны 
оз сӧмын архаическӧй да шоч суффикса кывбердъяс, но и выль кывъ­
яс активнӧя артмӧдысь суффикса кывбердъяс, кор найӧ артмӧдӧны 
выль кывъяс соматическӧй (морт вир-яй юкӧнъяс нимтысь) кывъя­
сысь, аснима кывъясысь.

ӦТКОДЯЛАН ТШУПӦДА КЫВЪЯСЛӦН СТИЛИСТИКА

Стиль боксянь торъялӧны коми кывйын ӧткодялан тшупӧда кыв­
бердъяслӧн варианта формаяс.

Компаративлӧн финн-угор кадся -т р а  суффикс комиын деназали­
зация вӧсна да кывпомса гласнӧй усьӧмла вуджис -об -ӧ: ярскӧб, 
турӧб, шеньӧб... Ӧнія кадӧ -ӧб суффиксыс оч нин артмӧд кывберд­
лысь ӧткодялан тшупӧдсӧ, кӧть и тайӧ суффикса кывъяслӧн лекси­
ческӧй вежӧртасыс индӧ ыджыдджык признак вылӧ (Серебренников, 
1963:161).

Коми кывбердъяслӧн ӧткодялам тшупӧд артмӧ -джык суф­
фиксӧн, коді артмӧма стӧч, лӧсялана вежӧртаса дзик кывйысь 
(В.Лыткин, 1977:36). Аналитическӧя тайӧ тшупӧдыс тшӧтш 
петкӧдлыссьӧ положительнӧй тшупӧда кывбердӧн да петан падежа 
эмакывйӧн: вӧв ыджыд понйысь. Тайӧ ӧткодялан тшупӧд
артмӧданногыс зэв нин важъя, сылы эмӧсь параллельяс рӧдвуж 
финн-угор кывъясын (ОФУЯ, 1974:279).

-Джык суффикса кывбердъясӧн ёнджыка вӧдитчӧны коми 
кывйын. Та вӧсна найӧ нейтральнӧй стиляӧсь.

Аналитическӧй формаа ӧткодялан тшупӧда кывъяс вырази- 
тельнӧйджыкӧсь. Наӧн вӧдитчӧны художествоа литература стильын, 
публицистикаын: Мед поэма петкӧдлас ханжаӧс, паразите, коді 
йӧзысь гырысь да код гӧрд йӧз вирысь (Куратов, :81). Кӧсъя ме сьы­
ланкыв тэчны асъя шонді югӧрысь мичаӧс (В.Лыткин, 1985:51).

Кывбердъяслӧн медвылі тшупӧд артмӧ мед приставкаӧн, медся 
частицаӧн

Мед приставкаа формаыс - стиль боксянь нейтральнӧй. Медся 
частица сетӧ кывбердысь! ыджыдджык экспрессия, сійӧн ёнджыка 
вӧдитчӧны художествоа литература да публицистика стильясын: По­
паддя мича-мича, а медся мича - трепича (фольк.).

Стилистикалы^ ыджыд позянлунъяс позьӧ аддзыны качество 
тшупӧдсӧ субъективнӧя донъялан кыв формаясысь. Найӧ кызвыннас 
экспрсссияӧн тырӧсь, медся тшӧкыда наӧн вӧдитчӧны быдлунъя сёр­
ни стильын, йӧзкостса устнӧй произведениеясын. Татшӧм кывтэчасъ­
яс лыдӧ пырӧны кывбердъяс, кодъяслы определение пыдди мунӧны 
признак тшупӧд тӧдчӧдысь эмакывъяс: Меным сыӧ чуксыс с'ір ку­
рыдӧс курдалӧн кад, із чорыдӧс чардалан кад (Г.Лыткин, 1889:187). 
Тані синмӧ шыбитчӧны сир курыд курдалӧн кад да из чорыд чарда­
лан кад кывтэчасъяс.

Качестволӧн джуджыд тшупӧд вермӧ тӧдчӧдсьыны кадакывбердъ­
ясӧн, кодъяс урчитӧны мера: вывті, зэв, дзик, а сідзжӧ кыв тэчасъ­
ясӧн: лэчыд шома нянь, горш косялан сола шыд, признаклы опреде­
ление сетан эмакывйӧн: вир ныж, лым еджыд, ной сьӧд. Вынсьӧдана 
кывторъяс пыдди мунӧны кыв гозъяс: пыр-пыр (дзикӧдз). Шуам, пыр- 
пыр кокньыд; ок-ок (зэв): ок-ок сьӧкыд. Качество тшупӧд вылӧ 
вермӧны индыны и зумыд кывтэчасъяс (фразеологизмъяс), кодъяс 
кутӧны зэв, вывті’ вежӧртас.

Медбӧръяысь нин ме ветлі 
Пывсьыны- мыссьыны 
Таг коль юрнам,
Кольк кыш шыльыд юрнам (Г. Лыткин, : 188).
Качество тшупӧд вынсьӧдӧм вылӧ индӧны таг коль, кольк кыш 

кывтэчасъяс, наӧн тӧдчӧдсьӧ юрлӧн кокньыдлуныс. Сёрнисикасъясын 
паныдасьлӧны выражениеяс, кодъяс индӧны признак тшупӧд джуд­
жда вылӧ: му выы рам (иж.) -‘медся рам’, мам яй пасьтӧм (иж.) - 
‘дзик пасьтӧм’, мам яй кӧдзыд -‘дзик кӧдзыд’ (Сахаров, 1976:59). 
Тані тадзикӧн сӧвмӧма кывбердлӧн вежӧртасыс: сэтшӧм жӧ, кутшӧм 
овлӧ мортыс чужигас, мам яйсьыс торйӧдчигас пасьтӧмӧн.

Кывбердлӧн медвылі тшупӧдыс артмӧ и кывдінсӧ кыкысь 
шуӧмӧн. Мича-мича ныв пукалӧ пемыд керкаын, а кӧсаыс ывлаын 
(фольк). Йӧзкост сёрни стильын ёнджыка кывбердлӧн медвылі 
тшупӧдыс артмӧ ӧти кыввужсӧ петан да нимтан падежӧ сувтӧдӧмысь: 
Гырысьысь-гырысь пожӧмъяс быдмисны ягъясас, а увтасінъясын 
пемыд вӧлі сук козъясысь (В.К.).

Сӧмын пыр на тан и сэтӧн
Гӧрдсьыс-гӧрд и сьӧд-сьӧд сэтӧр (Би кинь 97).
Ыджыд чувство петкӧдлӧм могысь быдлунъя сёрни стильын 

вӧдитчӧны соссяна кыв абу дінӧ ли юалана кывтор сувтӧдӧмӧн. Но 
кывбердыслӧн вежӧртасыс таысь оз ло юалана ни соссяна, а лоӧ 
сӧмын стиль боксянь тӧдчӧдӧма: 

нейтральнӧй
- зэв нимкодьӧсь челядьыс
- зэв чӧскыд мырпомыс 
эмотивнӧй
- нимкодьӧсь ли абу ли челядьыс (иж.)
- чӧскыд ли абу ли мырпомыс (иж.).
Коми кывйын ӧткымын кывберд имплицитнӧя суперлативнӧй 

(пытшкӧссяньыс нин медвылі тшупӧда), шуам: бӧръя, воддза, вьиіа-

ула, вына-отіиа (иж.) ‘ён’. И век жӧ бӧръя, воддза кывъяс дінӧ позьӧ 
содтыны ӧткодялан тшупӧдлысь -джык суффикс да медвы- 
літшупӧдлысь медся частица, мед приставка: 

бӧръяджык - медбӧръя, медся бӧръя 
воддзаджык - медводдза, медся воддза.
Медводдза велӧдысь мелі да бур.
Олӧмад сы кодьыс мӧдыс оз сюр.
Медыджыд сьӧлӧма тӧдысьджык морт,
Посньыдик войтырлӧн верстьӧджык ёрт (Би кинь).
-Джык суффиксыс индӧ воддза либӧ бӧръя предметъяс костын ин 

вылӧ, а мед приставка да медся частица татшӧм тэчасъясас сетӧ 
юӧртӧмыслы стиль боксянь тӧдчӧдӧм (Эрелт, 1980:298).

Ӧнія коми кывйын кывбердъяс оз сӧгласуйтчыны эмакывъяскӧд 
лыдын ни падежын, а примыкайтӧны на дінӧ: мича лунъяс, мича 
лунъясӧ. Перым кывъяс историяын вӧлӧма кадколаст, кор признак 
тӧдчӧдӧм могысь кывбердъяс согласуйтчывлӧмаӧсь эмакывъяскӧд 
Та вылӧ индӧ ӧнія удмурт кыв, кӧні индан-асалан суффикса кыв­
бердъяс эмакывъяскӧд согласуйтчӧны лыдын да падежын, медым 
торйӧдны налысь признакнысӧ мукӧд ӧткодь предмет признакыс: 
Бускельеслӧн бадзымэз пизы армиысь бертиз ини (ГСУЯ, 1962:129), 
‘суседъяслӧн ыджыд пиныс армияысь локтіс нин. Ыджыд пиныс 
кывтэчасӧн тані тӧдчӧдсьӧ, кутшӧм пи воӧма армияысь.

Коми кывйын обособитӧм кывбердъяс босьтӧны жӧ эмакыавлысь 
падеж формасӧ: Купечыд иганъяссӧ ёнӧс вӧчӧма (фольк.) Бур морт 
сетіс нылыдлы нянь тор, ичӧтикӧс (Би кинь 91). Вай тэ, Варук, 
няньтӧ, чӧскыдӧс да пӧсьӧс (Вавилин, :29). О бособитӧм кор 
тӧдчӧдсьӧ предметлӧн признакыс, кывбердыс дінӧ содтыссьӧ керан 
вежлӧглӧн -ӧс суффикс.

Шочиника коми кывйын эмакыв водзын сулалігӧн кывбердъяс 
вермӧны лоны определяйтан кывкӧд ӧти вежлӧг формаын: Пӧрысьӧ- 
нэмӧ корны ковмис петны (скр.) Олӧм тырӧ-тусьӧ эз во (П.Шахов. 
1980:14). Вайӧдӧм сёрникузяясас пӧрысь нэмӧ да тыр тусьӧ кывтэ­
часъяс пыдди шуӧны: пӧрысьӧ-нэмӧ, тырӧ-тусьӧ, сувтӧдӧны кыв- 
бердсӧ пыран вежлӧга. Татшӧм сикас кывтэчасъясыс зэв шочӧсь, 
найӧ воӧмаӧсь важъя кадсянь на. та вӧсна выразительнӧйӧсь, кыв­
берд формаыс ортсысянь тӧдчӧдӧ предметлысь признаксӧ.

КАЧЕСТВО ТШ УПӦДЪЯСЛӦН СТИЛИСТИКА

Мӧд мортлысь сёрни кывзігӧн ыджыд тӧдчанлун кутӧны грамма­
тическӧй формаяс, кодъяс тӧдчӧдӧны качестволысь степень, на 
отсӧгӧн тыдовтчӧ предмет да логика боксянь юӧртӧм, но и эстети­
ческӧй, донъялана экспрессия кутан рӧма юӧртӧм (Арнольд). Коми 
кывйын качество тшупӧд петкӧдлысь грамматическӧй форма пыдди 
мунӧны относительнӧй кывбердъяс, кӧні нима кывдіныс ачыс 
петкӧдлӧ предмет, коді ачыс вермас лоны ыджыдджыкӧн либӧ 
ичӧтджыкӧн (СКЯ, 175). Лёкгоршӧн горзыны (Тарабукин, 1959:74).

Лёк горшӧн кывтэчасыс лёк кывберд - стиль боксянь тӧдчӧдӧм 
кыв. сійӧн тӧдчӧдӧны горзӧмлысь вынсӧ, а оз донъявны горзӧмсӧ. 
Войдӧр лёк кыв кутӧма вежӧртас: вына, ыджыд. Та йылысь вись­
талӧны коми сёрнисикасъясысь примеръяс: лёк (л.), (ловля) лет - 
здоровый, крепкий, проворный; а сідзжӧ рӧдвуж финн-угор кывъяс: 
удмурт - лек, ‘скӧр. лӧг’, лёкӧс - ‘зэв. вывті’; мари - лы нг-  ‘уна, тыр­
выйӧ'; венф - Іе% - медвылі тшупӧд вылӧ индысь приставка. Шуам, 
Іе%па%уоЬЬ - медся ыджыд’, но па%у - 'ыджыд’. Татшӧм жӧ вежӧртас 
гӧгӧрвосьӧ лёк висьӧм кывтэчасын, кӧні лёк петкӧдлӧ оз лёкӧс (ӧд 
висьӧм оз вермы лоны бур), а ыджыдӧс, сьӧкыдӧс. Лёк висьӧмыд 
кыдзи и лёк горшӧн лёк кывберд тӧдчӧдӧ качестволысь тшупӧдсӧ, 
мунӧ стиль боксянь гӧгӧрвоӧдысь кыв пыдди.

Ён кывберд вермӧ жӧ мунны качество тшупӧд петкӧдлысь кыв 
пыдди: Ваыс тайӧ воӧ ён дас сантиметра туӧма (вв.) Тайӧ кыв­
бердлӧн вӧдитчӧны сы могысь, мед сетны юӧртӧмыслы зумыдлун, 
стӧчлун, эскӧдӧм Стиль боксянь нейтральнӧйӧн тайӧ кывбердлы 
лӧсялӧ: абу этшаджык кывтэчас, коді оз сэтшӧма коль сёрни кыв­
зысьлы вежӧрас.

Кыз му вылас уна народ, милэйысь любе абу (Уотила- Кокконен.
: 109).

М у эмакывлы кыз определение абу лӧсялана, та вӧсна сійӧ сетӧ 
юӧртӧмыслы экспрессия, стиль боксянь нейтральнӧйӧн сылы лӧсялӧ 
став му  кывтэчас.

Кос му вылас вед оз кольны (иж.)
Кос му кывтэчасыс тані кутӧ вежӧртас - му веркӧс выв. Му веркӧс 

вылӧ кулӧм мортӧс кольны оз позь, ӧд тайӧ важ йӧзлысь оланногсӧ 
дзугӧм, торкӧм. Дженьыда, но стӧча сёрнитысьыс тӧдчӧдӧ ассьыс 
дивитӧмсӧ, важ йӧзлысь оланногнысӧ торкӧмлы паныд сувтӧмсӧ.

Кос му вылас коркӧ волам-ог нӧ (Я.Рочев, :200). Тані кос му кыв­
тэчасӧн нимтӧма зумыд му веркӧс, коді мунӧ гыа ва кывтэчаслы ан­
тоним пыдди. Кос кывбердӧн тӧдчӧдӧны пикӧ воӧм йӧзлысь мездмӧм 
йылысь мӧвпъяснысӧ.

Кузь апрель чӧж эз вузавны йӧв.
Тайӧ сёрникузяас кузь кывберд мунӧ стӧч эмакыв апрель (кос му 

тӧлысь) нимлы определение пыдди. Тайӧ тӧлысьыс комын луна, 
мукӧд тӧдысьясысь, урасьӧмысь кындзи, абу кузьджык. Но сёрни­
тысьыс кузь кывбердӧн тӧдчӧдӧ, кутшӧм сьӧкыд вӧлӧма сылы йӧв 
ньӧбтӧг овнысӧ, вердны ичӧт кагасӧ йӧвтӧм сёянӧн. Ассьыс дӧзмӧмсӧ 
висьталысьыс дженьыда да стӧча петкӧдлӧ качестволысь тшупӧд 
нимтан кузь кывйӧн, кодӧс сувтӧдӧ апрель (кос му тӧлысь) ним водзӧ.

Челядь, чеччӧй, ывлаыс мича югыӧ нин.
Мича югыд кывтэчасын мича кывберд сетӧ юӧртӧмыслы стиль 

боксянь тӧдчӧдӧм рӧм, сійӧн гӧгӧрвоӧдсьӧ, мый ёна нин югыд ыв­
лаыс. оз нин ков узьны, велӧдчыны мунан кад нин лои.

Мича дас шайта сеті Насталы (иж ).
Мича кывберд мунӧ дас шайта (сьӧм) кывлы стиль боксянь 

тӧдчӧдӧм определениеӧн. Тайӧ кывнас сёрнитысьыс зільӧ пасйыны, 
кутшӧм сьӧкыд вӧлӧма пӧрысь аньлы сетны та ыджда сьӧм. Гусьӧн 
сійӧ лача кутӧма, мый Наста оз босьт сылысь сьӧмсӧ, но абу тай сідзи 
лоӧма.

Предметлысь качество тшупӧдъяс петкӧдлігӧн стилистическӧй 
ядро (определение) да стилистическӧй периферия (определитан кыв) 
костын йитӧдыс экспрессивнӧй, алогизмъяс вӧсна, ньӧти лӧсявтӧм 
лоӧмторъяс ӧткодялӧм вӧсна, метафораӧн да метонимияӧн 
вӧдитчӧмла

Ӧнія коми кывйын стиль боксянь тӧдчӧдӧны юӧртӧмсӧ оз сӧмын 
деривационной формаяслӧн вариантъяс да кывбердъяслӧн ӧткодялан 
тшупӧдъяслӧн синонимъяс, но и качестволысь тшупӧдсӧ тӧдчӧдысь 
кывбердъяс, кодъяс отсӧгӧн зэв ясыда петкӧдлыссьӧ ссрнитысьыс- 
лоӧн юӧртанторсӧ донъялӧмыс.

